
Президент Шавкат Мирзиёев 12 январь куни Инвестициялар ва 
ташқи савдо вазирлиги ҳамда Стратегик ривожланиш агентлиги 

фаолияти муҳокамаси юзасидан йиғилиш ўтказди.

ИНВЕСТИЦИЯЛАР 
САМАРАДОРЛИГИ ВА 

ТАШ¯И САВДО ФАОЛИЯТИ 
МУ²ОКАМА ¯ИЛИНДИ

Давоми 2-бетда Давоми 3-бетда

Давоми 4-бетда

ШУКРОНАЛИК ҲИССИ

Халқ ва миллий армия ўртасидаги бир-
лик, ҳамфикрлик ва якдилликни мустаҳ-
камлаш, ҳарбий соҳада олиб борилаётган 
ислоҳотларнинг мазмун-моҳиятидан кенг 
жамоатчиликни хабардор қилиб бориш, Ва-
танимиз мудофаа қудратини оширишнинг 
долзарб масалаларини атрофлича ўрга-
ниш, шу асосда тегишли таклиф, тавсиялар 
ишлаб чиқиш, ёшларни юксак ватанпарвар-
лик руҳида, мард, жасур, фидойи шахслар 
қилиб тарбиялаш борасида Мудофаа ва-
зирлиги ҳузуридаги Жамоатчилик кенгаши 
ҳам самарали фаолият кўрсатмоқда. 

Мудофаа ва ҳарбий қурилиш соҳаси-
да олиб борилаётган давлат сиёсатига 
дахлдор энг долзарб масалаларга оид жа-
моатчилик фикрини ўрганиш, фуқаролар-
ни ҳарбий хизматга чақиришдан бошлаб, 
захирага бўшатилган фуқароларнинг иж-
тимоий ва профессионал мослашувигача 
бўлган масалаларни ҳал этиш, шунга доир 
таклиф ва тавсияларни ишлаб чиқиш Жа-
моатчилик кенгашининг устувор мақсад-ва-
зифаларидан саналади.

Шу маънода, кенгаш ва унинг минта-
қавий бўлинмалари томонидан Мудофаа 

вазирлиги фаолияти шаффофлигини 
таъминлаш, ҳарбий хизматчилар учун 
муносиб хизмат ва маиший шароитлар-
ни яратиш, ҳарбий қисмларда соғлом 
маънавий-ахлоқий муҳитни сақлаш, ҳар-
бий хизмат мавқеини ошириш, чақирувга 
қадар ёшлар ва ҳарбий хизматчиларни 
маънавий-маърифий ҳамда ҳарбий-ва-
танпарварлик руҳида тарбиялаш каби ма-
салаларда изчил саъй-ҳаракатлар амалга 
ошириб келинмоқда.

²УРЛИК ВА ТАРА¯¯ИЁТ

14 ЯНВАРЬ — ВАТАН ²ИМОЯЧИЛАРИ КУНИ

Мустақил давлатнинг тинчлиги ва хавфсизлиги, фаровонлиги ва осойишта ҳаёти унинг 
ўз армияси, Қуролли Кучлари томонидан ҳимоя қилинади ва бу омил юрт тараққиётида 

муҳим ўрин тутади. Шу боис, Ўзбекистонда мамлакат мудофаа қудратини мустаҳкамлашга 
жиддий аҳамият қаратиб келинмоқда. Хусусан, кейинги йилларда Қуролли Кучлар 

тизимида амалга оширилаётган кенг кўламли ислоҳотлар натижасида Миллий армиямиз 
тизимида маънавий-ахлоқий муҳит бутунлай янгиланиб, халқимизнинг армияга ва 

ҳарбий хизматга нисбатан ёндашуви тамоман ўзгарди. 

Биз баҳодир ва довюрак ҳарбийларимиз билан – ўзининг муқаддас 
қасамёдига содиқ қолиб, хизмат бурчини ерда ҳам, кўкда ҳам шараф ила адо этаётган 

юртимизнинг забардаст ўғлонлари билан ҳақли равишда фахрланамиз. 

Шавкат МИРЗИЁЕВ,
Ўзбекистон Республикаси Президенти,

Қуролли Кучлар Олий Бош Қўмондони

А¥ИЛЛИК ВА 
¥АМЖИ¥АТЛИК – 

ОСУДА ¥АЁТ, 
ФАРОВОН ТУРМУШ 

ПОЙДЕВОРИ

Барча замонларда давлатнинг 
ривожланиши тинч-осойишта 
ҳаёт кечиришга узвий боғлиқ бўл-
ган. Зеро, энг йирик давлатлар 
ҳам фитналар сабаб ҳалокатга 
учраган. Шу сабабли тинчликни 
сақлаш, огоҳлик ҳамда ҳушёр-
ликни ошириш ҳар бир замон ва 
маконнинг муҳим талаби бўлган. 
Айниқса, ҳозирги мураккаб давр-
да турли сабаб ва омиллар билан 
низо чиқаришга ҳаракат қилаёт-
ган томонлар кўпайиб бораёт-
ган бир паллада осойишталикни 

 таъминлаш учун астойдил қайғу-
риб яшашни даврнинг ўзи тақозо 
этаётганини барчамиз яхши анг-
лаб турибмиз. 

Дин пешволари, таниқли уламо-
лар жамиятда аҳилликни таъмин-
лаш, силлаи раҳм қилиш, ўзаро 
ёрдам бериш, бир-бирига мурувват 
кўрсатиш ва ижтимоий иллатлардан 
сақланишга динимиз манбалари 
асосида мунтазам панду насиҳат-
лар қилиб келмоқда.

армиянинг  халқ  
билан якдиллигида  

таъминланади

Мамлакатимизда корона-
вируснинг мутацияга учраган 
“Omicron” штамми аниқланга-
ни тўғрисида Республика мах-
сус комиссиясининг шу йил 9 
январдаги йиғилишида маъ-
лум қилинди. Корхона ва таш-
килотларда, ёпиқ жойларда 
аҳолини инфекцион хавфдан 
ҳимоя қилиш усулларидан 
бири бўлган карантин қоида-
ларига риоя қилиш талаби ва 
тартибини кучайтириш зарур-
лиги белгиланди.

“Omicron”нинг бошқа штамм-
лардан фарқи шундаки, юқув-
чанлиги,  одамдан-одамга 

 ўтиши кучайган. Бугунгача пай-
до бўлган мутацион штаммлар-
га нисбатан ўта тез тарқалув-
чанлиги билан ажралиб туради. 
У кўпроқ юқори нафас йўллари-
ни зарарлайди. Беморда томоқ 
оғриғи, бурун оқиши, аксириш, 
бурун битиши, йўтал, тана ҳа-
роратининг 1-2 кун давомида 
кўтарилиши ҳолати кузатилади. 
Касалликнинг илк кунларида 
COVID-19нинг асосий белги-
лари — иситма, йўтал, ҳид ёки 
таъм билишнинг йўқолиши ку-
затилиши мумкин.

КУН МАВЗУСИ

Шу кунларда дунёда коронавирус 
билан боғлиқ вазият янада 
мураккаблашмоқда. 2021 йилнинг 
ноябрь ойида Жанубий Африкада 
пайдо бўлган “Omicron” штамми 
бугунга келиб, 105 дан ортиқ 
давлатга кириб борди. Янги штамм 
қатор мамлакатларда жиддий 
муаммоларни юзага келтираётир. 
Эпидемиологик вазиятни яхшилаш, 
аҳоли саломатлигини ҳар томонлама 
ҳимоя қилиш учун барча чоралар 
кўрилаётганига қарамай, сўнгги 
кунларда мамлакатимизда ҳам 
коронавирусга чалиниш ҳолати 
кескин ошди.

ВАКЦИНА — 
ЯГОНА 

ИМКОНИЯТ! Бисмиллаҳир Роҳманир Роҳийм.
Ислом дини инсонларни доимо аҳил-иноқ, тинч-тотув 

ва ҳамжиҳат бўлиб ҳаёт кечиришга чақиради. Тарихдан 
маълумки, мана шундай фазилатларга амал қилиб яшаган 

кишилар доимо бахту саодатга эришган. Аллоҳ таолога 
шукрки, юртимизда қўлга киритилаётган барча ютуқлар, 

муваффақиятлар замирида жамиятимиздаги иттифоқлик, 
ҳукм сураётган тинчлик мужассам, албатта. 

Мамлакатимиздаги барқарорлик 
ва қулай инвестиция муҳити нати-
жасида ташқи иқтисодий алоқалар 
изчил ривожланмоқда. 2021 йил-
да жами 10 миллиард доллардан 
ортиқ, жумладан, 8 миллиард 100 
миллион доллар тўғридан-тўғри хо-
рижий инвестиция ўзлаштирилган. 
Бунинг натижасида 318 та йирик 
ва 15 мингдан зиёд ҳудудий лойи-
ҳалар амалга оширилиб, 273 минг-
дан ортиқ иш ўрни ташкил этилган. 
Янги корхоналар жами 1 миллиард 
доллардан зиёд экспорт ва 530 
миллион долларлик импорт ўрнини 
тўлдириш имкониятига эга.

Албатта, коронавирус панде-
мияси ҳали-ҳамон иқтисодий жа-
раёнларга жиддий таъсир ўтказ-
моқда. Шунга қарамай, экспортда 
изчил ўсишга эришилмоқда. Хусу-
сан, 2020 йилда мамлакатимизда 
экспорт миқдори 9 миллиард дол-
лардан ошган бўлса, 2021 йилда  
12 миллиард долларни ташкил эт-
ган. Эътиборлиси, бунда тайёр ва 
ярим тайёр маҳсулотлар улуши се-
зиларли кўпайган.

Жорий йилда 9 миллиард  
500 миллион доллардан зиёд тўғри-
дан-тўғри хорижий сармояларни ўз-
лаштириш, 282 та йирик ва 9 минг-
дан ортиқ ҳудудий лойиҳалар ишга 
тушириш мўлжалланган. Экспорт 
ҳажмини 14 миллиард долларга ет-
казиш ҳисоб-китоб қилинган.

Йиғилишда мутасаддилар ушбу 
кўрсаткичларни тармоқ ва ҳудудлар 
кесимида таъминлаш чора-тадбир-
лари бўйича ахборот берди.

Давлатимиз раҳбари ҳар бир 
инвестиция лойиҳасини доимий 
назоратга олиб, ташаббускорларга 
кўмаклашиш ва ўз вақтида ишга ту-
шириш бўйича топшириқлар берди.

Туризм, тиббиёт ва машина-
созлик тармоқлари, ҳудудлардан 
Қорақалпоғистон Республикаси, 
Навоий ва Хоразм вилоятларида 
хорижий инвестицияларни жалб 
қилиш даражаси пастлиги кўрса-
тиб ўтилди. Шу боис, улар бўйича 
алоҳида дастурлар ишлаб чиқиб, 

қўшимча сармоялар йўналтириш 
вазифаси қўйилди.

Президентимиз ишлаб чиқариш-
ни ва саноат кооперациясини ри-
вожлантириш масаласига алоҳида 
эътибор қаратди. Маҳаллий маҳсу-
лотлар турини кўпайтириш, бу бо-
рада тадбиркорларни қўллаб-қув-
ватлаш ва рағбатлантириш бўйича 
топшириқлар берилди. Жумладан, 
юртимизда ишлаб чиқарилмайди-
ган товарларни ўзлаштирган ма-
ҳаллий корхоналар маҳсулотлари 
кафолатли харид қилинади. Бу жа-
раёнга ҳоким ёрдамчиларини ҳам 
жалб этиш муҳимлиги айтилди.

Аҳоли турмуш сифатига бево-
сита таъсир кўрсатадиган таълим, 
тиббиёт, сув таъминоти, йўл ва 
бошқа инфратузилма лойиҳала-
рини амалга оширишда шаффоф-
ликни таъминлаш ва жамоатчилик 
назоратини кучайтириш зарурлиги 
таъкидланди.

Соғлиқни сақлаш соҳаси, 
Оролбўйи минтақаси учун траст 
фонди каби ижтимоий муҳим йўна-
лишларга хорижий грантлар жалб 
қилиш муҳимлиги айтилди.

Жаҳон савдо ташкилотига аъзо 
бўлиш масаласига ҳам тўхталиб 
ўтилди.

Шавкат Мирзиёев Президент 
сайлови олдидан халқ билан учра-
шувларда ҳар бир туманда лойиҳа 
гуруҳлари ва холдинг компаниялари 
ташкил этилишини айтган эди. Йи-
ғилишда ушбу тизимни жорий этиш 
борасида қилинаётган ишлар тақ-
димоти ҳам ўтказилди.

Давлатимиз раҳбари лойиҳа гу-
руҳлари мутахассисларини бир ти-
зим ва методология асосида ишлаш-
га ўқитиш кераклигини таъкидлади.

Йиғилишда экспорт масаласи 
атрофлича таҳлил қилинди. Бу бо-
радаги прогнозларни бажариш учун 
саноатга алоҳида аҳамият қаратиш, 
қўшимча имкониятларни ишга со-
лиш зарурлиги қайд этилди.

Маълумки, Ўзбекистон Респуб-
ликаси Президентининг 2021 йил 
19 июлдаги фармонига мувофиқ, 

Стратегик ривожланиш агентлиги 
ташкил этилган эди. Бу Агентлик-
ка инвестицияларни жалб этиш ва 
лойиҳаларни амалга оширишнинг 
 стратегик масалаларини ўрганиш, 
инвестиция фаолиятининг истиқ-
болли йўналишларини аниқлаш, 
халқаро тажриба асосида иқтисо-
диёт тармоқларини ислоҳ қилиш 
ва ҳудудларнинг инвестиция сало-
ҳиятини ошириш бўйича таклифлар 
ишлаб чиқиш каби кўплаб вазифа-
лар юклатилган.

Йиғилишда мазкур Агентликнинг 
тузилмаси, шу кунгача қилинган иш-
лар ва жорий йилги режалар ҳақида 
ахборот берилди.

Бугунги кунда Агентлик бошқар-
малари шакллантирилган, уларга 
етакчи хорижий университетларда 
ўқиган, ташаббускор ва билимли 
мутахассислар жамланган.

Агентликнинг бу йилги режа-
си 18 та муҳим тадбирдан иборат. 
Инвестиция лойиҳаларини илгари 
суришнинг янги механизмини жо-
рий этиш, яширин иқтисодиётни 
қисқартириш орқали инвестиция 
муҳитини яхшилаш ва бу борада 
ҳудудлар рейтингини йўлга қўйиш, 
тадбиркорларнинг тизимли муам-
моларини аниқлаш ҳамда ҳал қи-
лиш бўйича онлайн платформани 
ишга тушириш, Жаҳон банки билан 
биргаликда тўғридан-тўғри хорижий 
инвестицияларни жалб қилиш стра-
тегиясини ишлаб чиқиш шулар жум-
ласидан.

— Бу Агентлик инвестиция ҳаж-
мини кенгайтириш ва экспорт сало-
ҳиятини оширишга замин яратади. 
Шу боис, ҳудуд ва тармоқларни 
стратегик ривожлантириш бўйича 
“йўл харитаси” ишлаб чиқиш, бунга 
хориждан малакали мутахассис ва 
маслаҳатчиларни ҳам жалб қилиш 
керак, — деди Шавкат Мирзиёев.

Стратегик ривожлантириш бў-
йича методология яратиб, уни ҳар 
бир ҳудуд ва тармоқда жорий қилиш 
борасида аниқ вазифалар белгилаб 
берилди.

ЎзА

Бошланиши 1-бетда

Шунингдек, беморни бош оғриғи, бу-
рун оқиши, аксириш, томоқ оғриғи ва 
чарчоқ безовта қилади. Баъзи одамлар 
йўтал, иштаҳа йўқолиши ва миядаги 
оғирликдан ҳам шикоят қилган. Шу 
боис, ушбу аломатларнинг бирортаси 
кузатилса, коронавирусга қарши дар-
ҳол тест топширилиши мақсадга муво-
фиқ. Бусиз ҳатто тажрибали шифокор 
ҳам янги штаммнинг аломатларини од-
дий шамоллашдан ажратолмайди. Ви-
рус билан касалланган беморларнинг 
юқори нафас йўллари қаттиқ зарарла-
нади ва касалликнинг ўткир даврида 
бемор вирус тарқатувчиси бўлади.

“Omicron” жуда осон юқади. Унинг 
мослашувчан, янада хатарли экани 
ҳаммани хавотирга солмоқда. Бу жа-
раёнда эмланмаган аҳолининг инфек-
циядан ҳимояланиши қийин кечади. 
Натижада эпидемиологик вазият му-
раккаблашиши мумкин. Бундай нохуш 
ҳолатнинг олдини олишда ягона имко-
ният вакцинадир.

“Omicron” штамми енгил кечса-да, 
эмланмаган аҳоли организмида ҳи-
моя антитаначалари бўлмагани боис, 
касаллик оғир кечиши эҳтимоли йўқ 
эмас. Шу боис, вакцина олиш жуда 
муҳим. Айниқса, ҳомиладор ва энди 
фарзандли бўлган аёллар, эмлашга 
қаршилиги кўрсатилган сурункали хас-
таликларга чалинган аҳоли қатлами 
ҳамда кексаларни “Omicron” штамми 
оғир вазиятга солиб қўйиши мумкин.

Кўпгина ривожланган мамлакатлар-
да, жумладан, бизнинг юртимизда ҳам 
коронавирусга қарши аҳолини эмлаш 
ишлари тизимли олиб борилмоқда. 
Афсуски, вакциналарнинг сифати ва 
самарадорлигига ишончсизлик билан 
қараётганлар ҳам йўқ эмас. Фаолия-
тимиз давомида “Эмланган одам ҳам 
касалланадими?” деган саволга кўп 
дуч келяпмиз. Ҳа, касалланиши мум-
кин, аммо эмланганлар организмида 
маълум даражада бўлса-да, ҳимоя 
антитаначалари шаклланади. Корона-
вирус юзасидаги вирус тожи протеини 
инсон тўқималарига ёпишиб, зарар-
лайди. Коронавирус вакцинасининг 
ирсий кўрсатмаси эса худди шу жи-

Пао Рока ушбу ташаббусни  юқо-
ри баҳолар экан, УВХТ мазкур муҳим 
тадбирнинг юқори савияда ташкил 
этилишида иштирок этишга тайёр 
эканини билдирди. Шунингдек, у таш-
килотга аъзо 48 мамлакат орасида 
Ўзбекистон фаол эканини алоҳида 
таъкидлади. УВХТ раҳбари ташкилот 
қўмитаси билан келишган ҳолда, ҳо-
мийликда Ўзбекистонда тадбир ўтка-
зишга тайёрлигини қайд этди.

Учрашувда Ўзбекистоннинг узум-
чилик ва виночилик соҳасидаги сало-
ҳиятига бағишланган тадбир доира-
сида УВХТ кўмагида алоҳида илмий 
семинар ташкил этиш бўйича даст-
лабки келишувга эришилди. Бундан 
ташқари, томонлар вилоят ҳокими-
нинг узумчилик соҳасидаги маслаҳат-
чиси лавозимига биргаликда юқори 
малакали мутахассис танлаш бўйича 
ҳамкорлик қиладиган бўлди.

Президентимиз деярли ҳар бир маъ-
рузасида ушбу масалага тўхталиб,  ин-
сон қадрини тиклаш ва халқни рози қи-
лиш, одамларнинг ҳаётини яхшилаш 
лозимлигини бежиз таъкидламаяпти. 
Зеро, қайси мамлакатда инсон ҳуқуқ ва 
манфаатлари устувор бўлса, ўша давлат 
ривожланади, келажакка дадил боқади. 

Давлатимиз раҳбари томонидан 
2022 йилни мамлакатимизда “Инсон 
қадрини улуғлаш ва фаол маҳалла 
йили” деб эълон қилиниши замирида 
ҳам ғоят олижаноб мақсадлар мужас-
сам. Айниқса, шу кунларда жамоат-
чилик томонидан қизғин муҳокама 
қилинаётган “Янги Ўзбекистоннинг 
2022–2026 йилларга мўлжалланган 
тараққиёт стратегияси тўғрисида”ги 
Президент фармони лойиҳасида аҳо-
ли учун муносиб турмуш шароити ва 
замонавий инфратузилма яратишдек 
эзгу ишлар ўрин олган.  

Тараққиёт стратегиясининг 7 та му-
ҳим йўналиши бўйича 94 та мақсад қў-
йилган бўлиб, барчасининг замирида 
“Инсон қадри учун” деган улуғ ғоя 
турганини кўриш мумкин. Бу мақсад-
ларнинг барчаси, аввало, маҳалла-

ВАКЦИНА — 
ЯГОНА ИМКОНИЯТ!

КУН МАВЗУСИ

2022 ЙИЛ — ИНСОН ҚАДРИНИ УЛУҒЛАШ ВА ФАОЛ МАҲАЛЛА ЙИЛИ

ҳатга қаратилган. Эмлаш организмда 
маълум хотира ҳужайралари пайдо 
бўлиши орқали мослашувчан иммуни-
тет реакциясини рағбатлантиради. Ке-
йинчалик шу инфекцион агент билан 
зарарланиш тезкор иммун жавобни 
юзага чиқаради.

У организмга тушган инфекциянинг 
енгил кечишига сабаб бўлади. Ўз вақ-
тида вакцина олган организмда иммун 
ҳимоя таначалари ишлаб чиқилгани 
ва бу жараён давом этаётгани фикри-
миз далилидир. Шу боис, хавотир ва 
иккиланишга асос йўқ.

Юртимизга олиб келинаётган барча 
вакциналарнинг сифати ва самарадор-
лиги мутахассислар томонидан тўлиқ 
ўрганиб чиқилган. Вакциналар имму-
нитет тизимини мустаҳкамлаб, юқиши 

мумкин бўлган вирусларга қарши ку-
рашда иштирок этади. Биз эмланиш 
орқали нафақат ўзимизни, балки атро-
фимиздагиларни ҳам ҳимоя қиламиз. 
Бугун оилавий поликлиникаларда ис-
талган турдаги вакцинани олиш имко-
нияти мавжуд.

Пандемия даврида аҳолининг кўп 
қисми вакцина олди. Кимдир уч ой, 
кимдир олти ой олдин эмланган, лекин 
организмимизда коронавирус инфек-
циясидан ҳимояланамиз, деб олинган 
вакцина мутацияга учраган штамм-
лардан маълум даражада ҳимоя қила-
ди. У ҳам касалликнинг енгил ўтишига 
ёрдам берадиган восита.

Шу боис, вакцина олганлар бутун-
лай хотиржамликка берилиши керак 
эмас. Чунки вирус жуда маккор. Эм-
ланган бўлсак-да, инфекция ўз қиё-
фасини ўзгартириб, исталган пайтда 
таҳдид қилиши мумкин. Тўғри, эмлан-
ганда касаллик енгил кечади, аммо бе-
мор тарқатувчи бўлиб қолиши мумкин. 
Эмланган бўлсак-да, карантин қоида-
ларига қатъий риоя қилиш талаб эти-
лади. Биз касал бўлиб, уни даволаш 
учун қанча дори-дармон истеъмол қи-
либ, ножўя таъсирни бошимиздан ўт-
казиб, узоқ муддат қийналгандан кўра 
вакцина олиб, касалликнинг енгил ке-
чишини таъминлашимиз зарур. Вирус-
га қарши курашишнинг асосий шарти, 
шубҳасиз, вакцина олиш.

Кейинги пайтда “бустер доза” деган 
иборани тез-тез тилга оляпмиз. Бустер 
доза — тўлиқ эмланган фуқаролар-
нинг касалликка қарши иммунитетини 
мустаҳкамлаш мақсадида яна қайта-
дан оладиган вакцина дозасидир. Бус-

тер доза билан тўлиқ вакцина курси-
ни олганига 6 ой ва ундан ортиқ вақт 
ўтган аҳоли вакиллари эмланиши 
мумкин. Бустер доза олмоқчи бўлган 
аҳоли мамлакатимизнинг барча да-
волаш-профилактика муассасалари-
даги эмлаш пунктларида эмланиши 
учун шароит мавжуд.

Баъзи маълумотларга кўра, бус-
тер дозадан сўнг инсон организмида 
нейтраллашган антитаначалар миқ-
дори кўпаяди. Бу эса организмда умр-
бод яшовчи ҳимоя антитаначалари 
ишлаб чиқарилишига ёрдам беради. 
Шу боис, бустер дозани қабул қилиш 
вирусдан ҳимояланиш кафолати, де-
йиш мумкин.

ЖССТ маълумотига кўра, “Omicron” 
штаммига чалинган беморларнинг  
98 фоизи уй шароитида, 2 фоизи эса 
стационарда даволанмоқда. Чунки 
вируснинг мазкур тури, асосан, юқори 
нафас йўлларига зарар етказади.

Касаллик тез тарқалиб, бемор-
лар сони кўпаядиган бўлса, у енгил 

 кечса ҳам одамлар хавотирга ту-
шиб, стационарга мурожаат қилади. 
Аммо ҳолат қониқарли бўлса, бунга 
эҳтиёж йўқ. Стационарда оғир аҳ-
волдаги беморлар учун белгилан-
ган ўрин тўлиши мумкин. Қўшимча 
ўринлар ҳам яратилган. Бугун юр-
тимизда коронавирус инфекцияси-
ни даволашга ихтисослашган 16 та 
махсус тиббиёт муассасаси фаолият 
юритмоқда. Зарурат туғилса, ушбу 
муассасалар сонини 132 тага, койка-
лар сонини эса 32 мингтага етказиш 
имконияти мавжуд. Енгил даражада 
даволанадиган беморлар учун жами  
185 мингта COVID қутиси шай ҳолат-
га келтириб қўйилган. Аммо ҳозирча 
бунга эҳтиёж йўқ. Беморнинг аҳволи 
енгил бўлса, ваҳимага берилмаслик 
ва оилавий шифокорга мурожаат қи-
лиш тавсия этилади. Касалликнинг 
даражасини шифокор белгилайди. 
Шифокорларимиз янги штаммнинг 
аломатларига қараб даво чоралари-
ни кўрмоқда.

Касалликка чалиниш таҳликали 
йўл эканини ҳаммамиз кўрдик. Қанча-
қанча таниш-билишимиз, яқинлари-
мизни йўқотдик. Бу касалликка қарши 
курашишимиз кўп жиҳатдан барча 
аҳолини имкон қадар кўпроқ эмлаш 
билан боғлиқ бўлиб қолаётир. Шун-
дай экан, келинг, ўзимиз ва яқинлари-
миз ҳаётига бефарқ бўлмайлик, ВАК-
ЦИНАни бугундан кечиктирмайлик!

Севара УБАЙДУЛЛАЕВА,
Тошкент педиатрия тиббиёт 
институти доценти,
тиббиёт фанлари доктори

Ўзбекистонда ўтказиладиган 
“Узум сайли” фестивалига 
Францияда катта қизиқиш 

билдирилди
А²ОЛИНИНГ ЯШАШ ШАРОИТИНИ 

ЯНАДА ЯХШИЛАШ — ПИРОВАРД МА¯САД
Мавжуда ҲАСАНОВА,
Олий Мажлис Қонунчилик 
палатаси депутати

Мамлакатимизда кейинги йилларда инсон қадр-қимматини 
улуғлаш, манфаатларини тўлақонли рўёбга чиқариш, фаровон 
турмушини таъминлаш масалалари давлат сиёсатининг энг 
муҳим, устувор йўналишларидан бирига айланди.  

ларда амалга оширилади. Шу нуқтаи 
назардан қарайдиган бўлсак, йилни 
номлашда фаол маҳалла ибораси бе-
жиз киритилмаганига амин бўламиз.

Эътиборлиси, эндиликда ислоҳот-
ларни раҳбарлар пастга тушиб, “хо-
надонбай”, “маҳаллабай” ишлашдан 
бошлайди, ҳар бир маҳаллада ҳоким 
ёрдамчиси, Ёшлар ишлари агентлиги 
вакили лавозимларининг жорий этили-
шидан мақсад ҳам аҳоли билан ишлаш, 
муаммоларини аниқлаш ва ҳал этишга 
қаратилган. 

Тараққиёт стратегиясида мазкур 
масалага алоҳида эътибор берилган. 
Хусусан, биринчи йўналишда инсон 
қадрини юксалтириш ва эркин фуқаро-
лик жамиятини янада ривожлантириш 
орқали халқпарвар давлат барпо этиш 
мақсадида маҳалла институти фаолия-
тининг самарадорлигини ошириш, уни 
жамоатчилик бошқаруви ва назорати-
нинг таянч бўғинига айлантириш кўзда 
тутилган. 

Ушбу мақсадни амалга ошириш 
учун 5 та муҳим чора-тадбир механиз-
ми аниқ кўрсатиб берилган. Жумла-
дан, маҳалланинг нуфузи ва обрўсини 

ошириш учун молиявий мустақиллик 
бериш, маҳаллаларда ижтимоий-иқти-
содий муаммоларни жойида ҳал этиш 
мақсадида фуқаролар ўзини ўзи бош-
қариш органлари ваколатларини кен-
гайтириш режалаштирилмоқда.

Шунингдек, фуқароларнинг ўз ма-
ҳалласи ҳаётидаги иштирокини  ҳам-
да давлат органлари ва маҳаллалар 
ўртасида тўғридан-тўғри алоқани таъ-
минлаш, маҳаллаларда аҳоли билан 
ишлашга қаратилган жараёнларни 
рақамлаштириш, маҳалладан туриб 
барча давлат идораларига мурожаат 
қилиш тизимини яратиш, давлат ва 
ижтимоий хизматларни бевосита ма-
ҳаллада кўрсатиш, маҳаллаларнинг 
“ўсиш нуқталари” ва уларда яшовчи 
аҳолининг тадбиркорлик бўйича ихти-

сослашувидан келиб чиқиб, давлат то-
монидан қўллаб-қувватлаш тизимини 
кучайтириш қайд этилган. 

Айниқса, тадбиркорликни ривожлан-
тириш, аҳоли бандлигини таъминлаш 
ва камбағалликни қисқартириш маса-
лалари  бўйича туман (шаҳар) ҳокими-
нинг ёрдамчиси институти фаолиятини 
самарали йўлга қўйиш орқали биринчи 
мақсадни амалга ошириш мумкинлиги 
аниқ кўрсатиб берилмоқда.

Стратегия лойиҳасида фуқаролар-
нинг ўзини ўзи бошқариш органларини 
жойлардаги вакиллик органлари билан 
доимий алоқаларнинг ҳуқуқий асосла-
рини яратиш, шу жумладан, маҳалла 
раиси томонидан маҳаллий Кенгаш 
мажлисида кўрилиши мажбурий бўлган 
масалаларни киритишнинг самарали 
механизмларини йўлга қўйиш илгари 
сурилмоқда. Бу борада фуқаролар то-
монидан маҳалла раисига нисбатан 
ишончсизлик билдириш институти жо-
рий этилиши ҳам, ўйлайманки, маҳал-
ла раисларининг масъулиятини янада 
оширишга хизмат қилади.

Бир сўз билан айтганда, лойиҳада 
Олий Мажлис Қонунчилик палатаси де-
путатларига ҳам бир қатор вазифалар 
юклатилмоқда. Бу жараёнда сайловчи-
лар билан электрон почта орқали муло-
қотни йўлга қўйиш белгилангани, биз, 
депутатларга уларнинг мурожаатлари 
билан тезкор ишлаш ва ҳал қилиш им-
кониятини яратади. Энг муҳими, булар-
нинг барчаси жамиятнинг олий қадрия-
ти бўлган инсон манфаатларини тўла 
рўёбга чиқаришга хизмат қилади.

“Omicron” 
жуда осон 
юқади. 

Унинг мослашувчан, 
янада хатарли экани 
ҳаммани хавотирга 
солмоқда. 
Бу жараёнда 
эмланмаган 
аҳолининг 
инфекциядан 
ҳимояланиши қийин 
кечади. Натижада 
эпидемиологик 
вазият 
мураккаблашиши 
мумкин. Бундай 
нохуш ҳолатнинг 
олдини олишда 
ягона имконият 
вакцинадир.

Ўзбекистон делегацияси Париж 
агрология маркази фаолияти билан 
танишди. “Rungis-Semmaris” бозори 
раҳбарияти билан “Узум сайли” фес-
тивалини ташкил этиш, шунингдек, 
Тошкент вилоятида агрология мар-
казини яратиш лойиҳасининг бориши 
билан боғлиқ масалалар муҳокама 
қилинди.

2020 йил 9 декабрь куни Ўзбекис-
тон қишлоқ хўжалиги вазирлиги ва 
“Rungis-Semmaris” компанияси ўрта-
сида “Rungis” агрологик марказлари 
тармоғини яратиш ва бошқаришни 
назарда тутувчи ҳадли битим имзо-
ланган эди. 

Мазкур лойиҳа доирасида Тош-
кент, Андижон, Самарқанд, Сурхон-
дарё, Фарғона, Бухоро, Хоразм ва 
Жиззах вилоятларида агрологик 
мажмуалар яратиш кўзда тутилган.

“Дунё” АА 
Париж

ЎЗБЕКИСТОН

Францияда амалий сафар билан 
бўлиб турган Тошкент вилояти 

ҳокимлиги делегацияси аъзолари 
Узумчилик ва виночилик халқаро 
ташкилоти (УВХТ) бош директори 

Пао Рока билан учрашди.
Музокаралар чоғида Ўзбекистон 

Президенти ташаббуси билан 
жорий йил сентябрь ойида Тошкент 

вилоятининг Паркент туманида 
“Узум сайли” фестивалини ўтказиш 

режалаштирилаётгани маълум 
қилинди.



2022 йил 13 январь, 8-сон 3Жамият

Бошланиши 1-бетда

А¥ИЛЛИК ВА 
¥АМЖИ¥АТЛИК – 

Ривоятлардан бирида Аббос ибн Аб-
дулмутталиб розияллоҳу анҳу айтадилар: 
“Мен Набий алайҳиссаломдан: “Эй Ал-
лоҳнинг Расули! Менга Аллоҳ таоло-
дан дуо қилиб сўрайдиган бирор нар-
сани ўргатинг”, деб сўрадим. Шунда У 
зот: “Аллоҳ таолодан хотиржамликни 
сўранг”, дедилар. Бир неча кундан 
кейин яна Муҳаммад алайҳиссалом-
нинг олдиларига келиб, “Эй Аллоҳ-
нинг Расули! Менга Аллоҳ таолодан 
дуо қилиб сўрайдиган бирор нарсани 
ўргатинг”, деб сўрадим. Шунда Ҳазра-
ти пайғамбаримиз соллаллоҳу алайҳи 
васаллам: “Эй амаким, Аллоҳ таоло-
дан дунё ва охиратда хотиржамликни 
сўранг”, дедилар”. (Имом Термизий ри-
вояти).

Набий алайҳиссалом “Видолашув ҳа-
жи”даги хутбаларида мўмин-мусулмон-
ларга қалбларининг энг тўридаги наси-
ҳатларини қилган эдилар: “Эй одамлар! 
Парвардигорингиз — бир, отангиз — 
бир, ҳаммангиз Одам алайҳиссалом-
дандирсиз! Одам алайҳиссалом эса 
тупроқдан эдилар. Аллоҳнинг ҳузури-
да энг ҳурматлироғингиз тақводорро-
ғингиздир! Арабларнинг ажамлардан 
афзаллиги йўқ, фақатгина тақвоси би-
лан афзал бўлиши мумкин. Эй одам-
лар! Етказдимми? Эй Аллоҳим! Ўзинг 
гувоҳ бўл”.

Демак, бизнинг Парвардигоримиз — 
бир, пайғамбаримиз — бир, динимиз — 
бир, ота-онамиз — бир ва мақсадимиз 
ҳам бир, яъни Аллоҳ таолонинг ризоли-
гига сазовор бўлиб, икки дунё саодатига 
эришиш экан, ўзаро иттифоқ ва аҳил бў-
либ, тинч-тотув ва роҳат-фароғатда яша-
шимиз шарт.

Аллоҳ таоло Қуръони каримда мў-
мин-мусулмонлар ўзаро ака-ука ва дўсту 
биродар экани ҳақида бундай марҳамат 
қилган: “Албатта, мўминлар биродар-
дирлар”. (Ҳужурот сураси, 10-оят).

Агар биз ушбу кўрсатмани яхши анг-
лаб етсак ва шунга амал қилсак, ўрта-
мизда ҳар хил зиддият, ихтилоф чи-
қариш, турли кўнгилсиз ҳодисалар ва 
бир-бирининг молини ноҳақ, турли алдов 
йўллар билан ейиш бўлмайди. 

Таъкидлаш зарурки, инсон доим ҳаёт-
даги воқеа-ҳодисалардан ибрат олиб 
яшаши лозим. “Бирни кўриб фикр қил, 
бирни кўриб шукр қил ”, деган нақл ҳам 
бежиз айтилмаган. Ҳамма халқларнинг 

Инсон қадрини улуғлаш ғояси 2022 йил-
да мамлакатимиз тарихида янгича аҳамият 
касб этмоқда. Президентимиз 2021 йил 8 
декабрь — Конституция куни муносабати 
билан Ўзбекистон халқига йўллаган табри-
гида конституциявий ислоҳотларни амалга 
ошириш ташаббуси билан чиқди. Давлати-
миз раҳбарининг ушбу ташаббуси замири-
да инсон ҳуқуқларини ҳимоя қилиш бўйича 
амалдаги тизим самарасини ошириш мақ-
сади ётибди. 

Инсон ҳуқуқларини ҳимоя қилиш тизими-
да фуқароларнинг одил судловга эришиш, 
конституциявий ҳуқуқ ва эркинликларини 
кафолатлаш, суд ҳокимияти мустақиллиги-
ни таъминлаш, одил судлов самарадорли-
гини ошириш энг устувор вазифадир. 

Таъкидлаш жоизки, сўнгги йиллар-
да фуқаролар ҳуқуқ ва эркинликларини 
самарали ҳимоя қилиш чораларини ку-
чайтиришга қаратилган кенг кўламли иш-
лар олиб борилди. Чунончи, 2021 йил   
27 апрелда “Ўзбекистон Республикаси Конс-
титуциявий суди тўғрисида”ги янги Консти-
туциявий қонун қабул қилинди. 

ШУКРОНАЛИК ҲИССИ

ОСУДА ¥АЁТ, ФАРОВОН 
ТУРМУШ ПОЙДЕВОРИ

мақсади тинчлик ва фаровонликка эри-
шиш. Лекин доим ҳам бу неъмат насиб 
бўлавермайди. Зеро, мамлакатдаги но-
тинчлик ҳаммага зарар келтиради, айниқ-
са, оддий халққа зиёни кўп бўлади. 

“Бир кун уруш бўлган жойдан қирқ 
кун барака кўтарилади”, дейди доно 
халқимиз. Ушбу сермаъно мақолнинг 
нақадар тўғри эканини қўшни Қозоғис-
тондаги фожиали воқеалар ҳам кўрсатиб 
турибди. 

Қўшни ва қардош биродар мамлакат-
да беқарорлик ва тартибсизликлар минг-
лаб одамларнинг шахсий мулки, жамият 
ҳисобига барпо этилган давлат мулкини 
вайрон қилиш, ўғирлаш, энг ёмони, бир-
бирларининг қонини тўкиш каби жиноят-
ларга олиб келгани мудҳиш ҳолатдир. 
Айниқса, бундай кулфат бутун умр ҳалол 
меҳнат қилган оддий инсонларнинг боши-
га оғир синовлар солиши, улар бор бисо-
тидан бир зумда ажраб қолиши, тўс-тў-
полонларга аралашиб қолган ёшларнинг 
жароҳат олиши ва қурбон бўлиши халқ 
учун катта фожиадир.

Вайрон қилинган, ўт қўйилган бинолар, 
мол-мулкларни четдан биров келиб қайта 
тиклаб бермайди.

Шу ўринда қардош Қозоғистон ҳудуди-
даги манфур фожиали воқеаларда Ватан 
осойишталиги ва мамлакат халқининг 
ҳимояси йўлида қурбон бўлган фидойи 
фарзандларнинг ҳақларига дуолар қи-
лиш, мағфират сўраш ва яқинларига та-
салли бериш барчамизнинг чин мўминлик 
бурчимиздир. Қуръони каримда: “…Эй 
Раббимиз! Ўзинг бизларни ва биздан 
илгари имон билан ўтганларни мағфи-
рат этгин…” (Ҳашр сураси, 10-оят), дея 
мўмин киши марҳумлар ҳаққига хайрли 
дуо қилишга буюрилади.

Шундай экан, марҳумларнинг аҳли 
байтига сабр тилаб, ҳақларига дуо қила-
миз, жароҳатланганларга комил ва ожил 
шифолар  тилаймиз.

Исломдаги мўътабар қоидага кўра, 
динимизда зарар бериш ҳам, зарар 
кўриш ҳам йўқдир. Шу сабабли ди-
нимизда фитналар оқибатида келиб 
чиққан тартибсизликларга аралашмай, 
ибодатда бардавом бўлганларга кат-
та инъомлар ваъда қилинган. Жумла-
дан, ҳадиси шарифда бундай дейилган:  
“Ҳараж — фитна пайтида қилинган 
ибодат, менга ҳижрат қилиш каби-
дир”. (Имом Муслим ривояти).

Келтириб чиқарилган тартибсизлик 
ва низолар оқибатида мамлакатларнинг  
ижтимоий-иқтисодий ва сиёсий жиҳатдан 
заифлашуви кузатилиши табиий ҳол. 
Эл-юрт бирдамлиги йўқолиши эса кат-
та талафот. Бу ҳақда Қуръони каримда 
қуйидагича огоҳлантирилади:  “Аллоҳга 

ва Расулига итоат қилингиз ва ни-
золашмангиз, акс ҳолда, сустлашиб 
кетурсиз ва “шамолингиз” (обрўнгиз) 
кетиб қолур. Сабр қилингиз! Албатта, 
Аллоҳ сабр қилувчилар билан бирга-
дир”. (Анфол сураси, 46-оят).

Ҳозирги кунда ҳамжиҳатлик ва тинч-
лик масаласи янада долзарб бўлмоқда. 
Тинчлик ва хотиржамлик Аллоҳ таоло-
нинг буюк неъматларидан биридир. Бар-
ча эзгу ишлар рўёбга чиқишининг боиси 
ҳам осойишталикка боғлиқ. Бу  неъмат 
бебаҳо экани тўғрисида ислом дини ман-
баларида ҳам такрор-такрор айтилган. 
Қуръони каримнинг юздан ортиқ оятла-
рида тинчлик, эзгулик ва бағрикенгликка 
чақирилган. Аллоҳ таоло бундай марҳа-
мат қилади: “Аллоҳ ризосини топишга 

 интилганларни Қуръон билан тинчлик 
ва саломатлик йўлларига йўллаб, Ўз 
изни билан уларни зулматлардан нур-
га чиқарур ва тўғри йўлга ҳидоят қи-
лур”. (Моида сураси, 16-оят).

Ҳазрати пайғамбаримиз соллаллоҳу 
алайҳи васаллам ҳадисларининг бири-
да тинчлик-хотиржамлик энг улуғ неъ-
мат эканини таъкидлаб, бундай деган-
лар: “Икки неъмат борки, кўпчилик 
инсонлар унинг қадрига етмайдилар.  
Улар — тинчлик-хотиржамлик ва сиҳат-
саломатликдир”. (Имом Бухорий ривоя-
ти). Бугун бу ҳадис ҳар қачонгидан ҳам 
долзарб аҳамият касб этмоқда. Айниқса, 
тинчлик-хотиржамлик сув ва ҳаводек за-
рур бўлиб турган, оғир кулфатни бошидан 
кечираётган айрим мамлакатлар халқлари 

тинчликни, хотиржамликни орзу қилиши 
шубҳасиз.

Динимизда тинчлик ва хотиржамлик 
Аллоҳ таолонинг энг катта неъматларидан 
саналади. Тинчликнинг илоҳий неъмат эка-
ни ҳақида пайғамбаримиз алайҳиссалом 
шундай дейдилар: “Аллоҳдан афв ва 
тинчлик-омонликни сўранглар. Чунки 
бирор кишига имондан кейин тинчлик-
омонликдан афзалроқ неъмат берилга-
ни йўқ”. (Имом Термизий ривояти).

Ҳаётнинг бир маромда давом эти-
ши, Ҳақ таоло буюрган вазифаларни 
мукаммал ва хотиржам адо этиш учун 
тинчлик ва осойишталик зарур. Яратган 
Парвардигор ана шу тинчликни сақлаш 
ва қадрлаш вазифасини инсон зимма-
сига юклаб, шайтоний йўлларга эргаш-
масликка амр этиб, бундай дейди: “Эй 
имон келтирганлар! Ёппасига тинч-
лик ишига киришингиз ва шайтон-
нинг изидан эргашмангиз! Албатта, 
у сизларга аниқ душмандир”. (Бақара 
сураси, 208-оят).

Демак, тинчлик қарор топган юртда-
гина осудалик ҳукм суради, фарзандлар 
эмин-эркин камолга етади, мўмин-му-
сулмонларимиз ибодатларини хотир-
жам адо этади.

Янги Ўзбекистонда динимиз 
р а в н а қ  то п а ё т га н и  ва  м ў м и н - 

мусулмонлар фаровон ҳаёт кечираётгани 
ҳам  тинчлигимиз шарофатидандир. 

Аллоҳ таоло мўътабар диёримизга 
ўзининг азиз неъмати — тинчлик, осо-
йишталикни берди, қут-барака, фаровон-
ликни ато этди. Атрофга назар солсак, 
бизларни ўраб турган сонсиз, саноқсиз 
неъматлар қуршовида яшаётганимизга 
амин бўламиз. Қуръони каримда Рабби-
миз бундай марҳамат қилади: “Шунинг-
дек, сизларга барча сўраган нарсала-
рингизни ато этди. Агар Аллоҳнинг 
неъмат(лар)ини санасангиз, саноғига 
ета олмайсиз”. 

Пайғамбаримиз Муҳаммад соллалло-
ҳу алайҳи васаллам бир ҳадиси мубо-
ракларида: “Ким оиласи тинч, жасади 
саломат ва ҳузурида бир кунлик таоми 
бор ҳолатда тонг оттирса, унга дунё 
тўлиғича берилибди”, деганлар. (Имом 
Бухорий ривояти).

Биз қанча шукр қилсак — шунча оз. 
Ушбу сурурли дамлар бардавом бўлмоғи 
учун тинчлик неъматининг шукронасини 
қилиб, уни кўз қорачиғидек асрамоғимиз 
даркор. Чунки неъматлар шукри билан 
давомли ва зиёда бўлади. Зеро, ояти 
каримада: “Яна Раббингиз эълон қил-
ган (бу сўзлар)ни эслангиз: “Қасамки, 
агар (берган неъматларимга) шукр қил-
сангиз, албатта, (уларни янада) зиёда 
қилурман. Борди-ю, ношукурлик қил-
сангиз, албатта, азобим (ҳам) жуда қат-
тиқдир”, деб марҳамат қилинган. (Ибро-
ҳим сураси, 8-оят).

Тинчлик ва осойишталик, ўз навбати-
да, доимий ва қатъий ҳаракатларни та-
лаб этади. Ҳушёрлик, огоҳ бўлиб яшаш, 
бу — бир кунлик ёки бир ойлик мавсумий 
масала эмас, балки кундалик иш, кунда-
лик амалий ҳаракат бўлиши лозим. Шу-
нингдек, тинчликни сақлашга фақатгина 
маълум соҳа вакиллари эмас, балки бутун 
жамият масъулдир. Шу ўринда биз, дин 
пешволари, уламолар ва имом-хатиблар 
ўз олдимизга қатъий мақсадларни қўйган 
ҳолда, тинчликни таъминлашга дахлдор-
лик ҳиссини чуқур англашимиз зарур.

Демак, юртдаги тинчлик ва барқарор-
лик халқимиз фаровонлиги асосидир. Ин-
сон ўзига берилган неъматнинг қадрини 
мулоҳаза қилиш ва мушоҳада юритиш 
орқали, шу неъматдан ўзгалар ҳам баҳ-
раманд ёки бебаҳра эканини ўйлаб кў-
риш билан билади. Бу эса Аллоҳга янада 
кўпроқ шукр қилишга ундайди. Тинчлик ва 
барқарорлик ана шундай амалий шукр та-
лаб қиладиган неъматлардир.

Бугунги таҳликали замоннинг, узоқ ва 
яқин ҳудудлардаги нотинчликларнинг ўзи 
воқеликка ҳушёрлик, теран ва чуқур му-
шоҳада юритган ҳолда назар ташлашни, 
жаҳонда кучайиб бораётган хатарларни 
тўғри баҳолаб, улардан тегишли сабоқ 
олиб яшашни талаб этмоқда. Шу нуқтаи 
назардан, ватандошларимиз, айниқса, 
ёшларимизнинг онгу шуурида мураккаб 
ва таҳликали дунё ҳамда минтақада рўй 
бераётган турли воқеа-ҳодисалар, ижти-
моий-сиёсий жараёнлар ҳақида бирёқла-
ма ва нохолис тасаввурлар шаклланиши-
га йўл қўймаслик зарур.

Хулоса ўрнида таъкидлаш лозимки, 
динимизнинг аҳилликка, иттифоқликка 
ва тинчликка бўлган эътибори жуда катта 
бўлиб, шукрона, ҳушёрлик ва огоҳлик бу-
ларнинг негизидир.

Шундай экан, юртимизда ҳукм сураёт-
ган тинч ва осуда ҳаётни асраш, унинг 
барқарорлигини таъминлаш, ёшлари-
мизни фитна тўрларидан сақлаш — юр-
тимизда яшаётган ҳар бир фуқаронинг 
бурчи ҳисобланади.

Аллоҳ таоло юртимизни тинч, оилала-
римизни фаровон, олижаноб халқимизни 
доимо Ўзининг паноҳида сақласин.

Нуриддин ХОЛИҚНАЗАРОВ, 
Ўзбекистон мусулмонлари 
идораси раиси, муфтий 

КОНСТИТУЦИЯВИЙ ОДИЛ СУДЛОВ — 
¯ОНУН УСТУВОРЛИГИ ГАРОВИ

Асқар ҒАФУРОВ,
Ўзбекистон Республикаси Конституциявий суди 
раисининг ўринбосари, юридик фанлари номзоди

Мазкур қонунда Конституциявий суд-
нинг инсон ҳуқуқларини ҳимоя қилишдаги 
ролини оширишга қаратилган принципиал 
аҳамиятга эга янгиликлар ўз ифодасини 
топган. Хусусан, Конституциявий судга 
масала киритиш ҳуқуқига эга бўлган субъ-
ектлар қаторига Ўзбекистон Республика-
си Президенти ҳузуридаги Тадбиркорлик 
субъектларининг ҳуқуқлари ва қонуний ман-
фаатларини ҳимоя қилиш бўйича вакил, 
Инсон ҳуқуқлари бўйича миллий марказ, 
Олий Мажлиснинг Инсон ҳуқуқлари бўйича 
вакили  (омбудсман) ўринбосари — Бола 
ҳуқуқлари бўйича вакил киритилди. Мазкур 
давлат муассасаларининг конституциявий 
назорат субъектлари доирасига киритили-
ши фуқароларнинг конституциявий ҳуқуқ ва 
эркинликларини ҳимоя қилишга, айниқса, 
бола ҳуқуқлари ва тадбиркорлик субъект-
ларининг қонуний  манфаатларини ҳимоя 
қилишни кучайтиришга хизмат қилади. 

Инсон ҳуқуқ ва эркинликларини ишончли 
ҳимоя қилиш кўп жиҳатдан уларнинг конс-
титуциявий одил судловга бўлган ҳуқуқла-
рининг тўлиқ таъминланишига боғлиқ. Янги 

қонунда фуқаролар ва юридик шахсларга 
бевосита Конституциявий судга масала ки-
ритиш ҳуқуқи мустаҳкамлаб қўйилди. Яъни, 
мамлакатимизда инсон ҳуқуқларини ҳимоя 
қилишда муҳим аҳамиятга эга бўлган конс-
титуциявий шикоят институти жорий этил-
ди. Конституциявий шикоят демократия-
нинг муҳим институти бўлиб, ривожланган 
демократик давлатлар тажрибасида ўзини 
оқлаган самарали ҳуқуқий восита саналади. 

Фуқароларга конституциявий одил суд-
лов органига бевосита мурожаат қилиш 
ҳуқуқининг берилиши Конституциявий суд 
фаолиятида янги даврни бошлаб берди. 
Аввалги йиллари Конституциявий судга бир 

йилда ўртача 800-1000 та мурожаат келган 
бўлса, янги қонун қабул қилиниши билан 
мурожаатлар сони 1,5 мингга етди. Бундан 
Конституциявий суд ваколатига тааллуқли 
мурожаатлар 127 та (16 фоиз)ни ташкил қи-
лади. Бундай мурожаатлар Конституциявий 
суд судьялари томонидан ҳар томонлама 
чуқур ўрганиб чиқилиб, муаллифларга асос-
лантирилган тушунтиришлар берилган. 

Шу ўринда таъкидлаш лозимки, муро-
жаатларнинг таҳлиллари мамлакатимизда 
инсон ҳуқуқ ва эркинликларини самарали 
ҳимоя қилишда ҳал этилиши лозим бўлган 
долзарб масалалар борлигини кўрсатмоқ-
да. Шу боис, янги қонуннинг мазмун-мо-
ҳиятини, биринчи навбатда, аҳоли ўртаси-
да кенг тушунтиришга эътибор қаратилди. 
Адлия вазирлиги билан ҳамкорликда теле-
радио каналларда матбуот анжуманлари 
ўтказилди, оммабоп мақолалар чоп этилди. 
Конституциявий судга мурожаат қилиш тар-
тибларини аҳолига тушунтиришга мўлжал-
ланган видеороликлар тайёрланиб, телеви-
дение ва ижтимоий тармоқларда намойиш 
қилинди.

Ўзбекистон Республикаси Олий суди, 
Бош прокуратура, Адлия вазирлиги, Адво-
катлар палатаси билан ҳамкорликда “Ўзбе-
кистон Республикасининг Конституциявий 
суди тўғрисида”ги Конституциявий қонун-
нинг мазмун-моҳиятини ўрганишга бағиш-
ланган давра суҳбатлари ташкил этилди.

Янги қонунга мувофиқ, Конституциявий 
суд томонидан фуқаролар ва юридик шахс-
ларнинг 43 та мурожаати суд мажлисида 
кўриб чиқилди. Масалан, “Суд эксперти-
заси тўғрисида”ги қонуннинг 18-моддаси 

Ўзбекистон Республикаси Конституциясига 
мувофиқлигини аниқлаш сўралиб, иккита 
масъулияти чекланган жамиятнинг Конс-
титуциявий судга йўллаган мурожаати суд 
мажлисида кўриб чиқилди. Гарчи, суд жа-
раёнида тегишли қонун нормалари Конс-
титуцияга мувофиқ деб топилган бўлса-да, 
ҳуқуқни қўллаш амалиётида айрим муаммо 
ва камчиликлар аниқланди. Мазкур масала 
юзасидан қабул қилинган Конституциявий 
суд қарорида Олий суд, Бош прокуратура 
ҳузуридаги Мажбурий ижро бюроси ва суд 
экспертизаси муассасаларига қонунни қўл-
лаш ҳамда суд амалиётида йўл қўйилган 
айрим камчиликларга эътибор қаратиб, 
уларни бартараф этиш бўйича тегишли тав-
сиялар берилган. 

Конституциявий судда қонунлар ва Олий 
Мажлис палаталари қарорлари, Ўзбекистон 
Республикаси Президенти фармонлари, 
қарорлари ва фармойишлари, ҳукумат ва 
маҳаллий давлат ҳокимияти органлари қа-
рорларининг Конституцияга мувофиқлиги 
мунтазам равишда ўрганилиб, таҳлил қи-
либ борилмоқда. 2021 йилда Конституция-
вий суд томонидан жами 528 та норматив-
ҳуқуқий ҳужжат Ўзбекистон Республикаси 
Конституциясига мослиги ўрганиб чиқилган.

Амалга оширилган ишлар билан бир 
қаторда, конституциявий одил судлов 
амалиётини такомиллаштириш борасида 
муайян ишлар, чора-тадбирлар кўрилиши 
зарур. Илғор хорижий тажрибани ўрганиш 
асосида Конституциявий суд фаолиятини 
янада такомиллаштириш керак. Консти-
туциявий суд бу борада тегишли ишларни 
олиб бормоқда. 

Ўзбекистон Республикаси Конституция-
вий суди Осиё конституциявий судлари 
ва эквивалент институтлар ассоциацияси 
аъзоси ҳисобланади. Ассоциация доираси-
да хорижий мамлакатлар конституциявий 
судлари билан яқин ҳамкорлик ўрнатилган. 
Хусусан, Ўзбекистон ва Индонезия консти-
туциявий судлари ўртасида яқин ҳамкорлик 
қилиш, тажриба ва ахборот алмашишни 
йўлга қўйишга келишиб олинди. Осиё Конс-
титуциявий судлари ва эквивалент инсти-
тутлари ассоциациясига раислик 2025-2027 
йилларда Ўзбекистон Республикаси Конс-
титуциявий судига берилиши масаласи 
Индонезия делегацияси томонидан қўллаб-
қувватланди. 

Шунингдек, Туркия Конституциявий суди 
билан ҳам яқиндан ҳамкорлик қилиш, бир-
галикда илмий-амалий тадбирлар ўтказиш-
га келишилди. 

Мухтасар айтганда, “Ўзбекистон Рес-
публикаси Конституциявий суди тўғри-
сида”ги Конституциявий қонуннинг қабул 
қилиниши мамлакатимизда конституция-
вий назоратни кучайтириш, қонунийликни 
мустаҳкамлаш, Конституция ва қонун ус-
туворлиги принципини таъминлаш, конс-
титуциявий судлов ишларини юритишни 
такомиллаштириш ва пировард натижада 
Тараққиёт стратегиясининг устувор мақ-
садларидан бири бўлган одил судловга 
эришиш, фуқароларнинг конституциявий 
ҳуқуқ ва эркинликларини ишончли ҳимоя 
қилишга хизмат қилади.

Тинчлик ва осойишталик, 
ўз навбатида, доимий ва 
қатъий ҳаракатларни 
талаб этади. 
Ҳушёрлик, огоҳ бўлиб 
яшаш, бу — бир кунлик ёки 
бир ойлик мавсумий масала 
эмас, балки кундалик 
иш, кундалик амалий 
ҳаракат бўлиши лозим. 
Шунингдек, тинчликни 
сақлашга фақатгина 
маълум соҳа вакиллари 
эмас, балки бутун жамият 
масъулдир. Шу ўринда биз, 
дин пешволари, уламолар 
ва имом-хатиблар 
ўз олдимизга қатъий 
мақсадларни қўйган ҳолда, 
тинчликни таъминлашга 
дахлдорлик ҳиссини чуқур 
англашимиз зарур.

СУД ТИЗИМИ

Жамоатчилик муҳокамаси учун эълон қилинган янги Ўзбекистоннинг 
2022–2026 йилларга мўлжалланган Тараққиёт стратегияси лойиҳасида 
мамлакатимизда адолат ва қонун устуворлиги тамойилларини 
тараққиётнинг энг асосий ва зарур шартига айлантириш устувор 
йўналишлардан бири этиб белгиланган. Шунингдек, инсон қадри қонун 
устуворлиги ва конституциявий қонунийликни таъминлаш  ушбу 
жараённинг бош мезони сифатида эътироф этилган.

Бу йилги Ватан ҳимоячилари куни 
Ўзбекистон Республикаси Қуролли Куч-
лари ташкил этилганининг 30 йиллиги 
санасига ҳамоҳанг тарзда нишонла-
наётгани билан ҳам алоҳида аҳамият 
касб этади. Зеро, ўтган йиллар мобай-
нида ҳарбий соҳага қаратилган туб 
ислоҳотлар Ўзбекистон суверенитети, 
ҳудудий яхлитлиги, халқимизнинг осу-
да ҳаёти, хавфсизлиги, сарҳадларимиз 
дахлсизлигини таъминлаш, давлати-
мизнинг мудофаа қобилиятини мус-
таҳкамлаш ва салоҳиятини ошириш, 
армиямизнинг жанговар қудратини юк-
салтиришга хизмат қилди. Натижада 
ҳарбий соҳада қатор ютуқ ва муваф-
фақиятлар қўлга киритилди. Кейинги 
беш йил ичида Ўзбекистон ҳарбийлари 
турли халқаро мусобақаларда юқори 
ўринларни эгаллаб келаётгани фикри-
миз далилидир. Қолаверса, АҚШдаги 
хусусий Global Firepower ташкилоти то-
монидан ҳар йили анъанавий равишда 
эълон қилинадиган дунёнинг энг кучли 
армиялари рўйхатида Ўзбекистон ар-
мияси 140 давлат орасида 51-ўринни 
эгаллаб, Марказий Осиё давлатлари 
орасида биринчиликни қўлдан бермади.

Президентимизнинг 2021 йил  
22 ноябрдаги “Ўзбекистон Республи-
каси Қуролли Кучлари ташкил этил-
ганлигининг 30 йиллиги ҳамда Ватан 
ҳимоячилари кунини нишонлашга 
тайёргарлик кўриш ва ўтказиш чора-
тадбирлари тўғрисида”ги фармойиши-
га кўра, 2021 йилнинг 15 декабридан 
2022 йилнинг 15 январига қадар юр-
тимизда ўтказилаётган ватанпарвар-
лик ойлиги доирасидаги тадбирларни 
уюштиришда Жамоатчилик кенгаши 
аъзолари ҳам фаол иштирок этмоқда. 

Жумладан, кенгаш ташаббуси би-
лан ҳарбий муассасалар, корхона ва 
ташкилотларда “Халқ ва армия — бир 
тану бир жон” умумий ғояси остида 
ўтказилаётган маънавий-маърифий 
тадбирлар, учрашувларга депутат-
лар, сенаторлар, зиёлилар, илм-фан 
намояндалари, олимлар, маънавият 
тарғиботчилари, таниқли шоир ва ёзув-
чилар, маданият ва санъат ходимлари, 
кенг жамоатчилик вакиллари таклиф 
этилмоқда. 

Содиқжон ТУРДИЕВ,
Мудофаа вазирлиги ҳузуридаги 
Жамоатчилик кенгаши раиси,
Сенат аъзоси, 
Ўзбекистон Қаҳрамони

Жамоатчилик кенгаши аъзолари 
республикамизнинг барча ҳудудлари-
даги ҳарбий қисмлар ва ҳарбий ўқув 
юртларида бўлиб, ҳарбий хизматчи-
лар билан очиқ мулоқотлар, самимий 
суҳбатларга киришмоқда, уларга яра-
тилган замонавий шарт-шароитлар 
билан яқиндан танишиб, қурол-яроғ ва 
ҳарбий техникалар, аскарларнинг қўл 
жанги кўргазмаларида ёшларни ҳам 
жалб этган ҳолда иштирок этмоқда. “Уч 
авлод учрашуви” тадбирлари, байрам 
дастурлари, кўнгилочар кечалар юқори 
савияда ташкил этилмоқда.

2021 йилда Жамоатчилик кенга-
ши ва унинг минтақавий бўлинмалари 
 аъзолари ҳарбий муассасалар, билим 
юртлари ва маҳаллаларда ўтказил-
ган 400 дан ортиқ маънавий-маъри-
фий тадбирларда фаол иштирок этди. 
Мудофаа вазирлигининг олий ҳарбий 
таълим муассасаларига қабул қилин-
ган курсантларнинг Ватанга қасамёди 
ва битирув маросимлари, муддатли 
ҳарбий хизматга чақирилувчиларни 
тантанали кутиб олиш ҳамда хизмат 
муддатини ўтаб бўлганларни кузатиш 
тадбирлари, “Аскар оналарини шараф-
лаймиз”, “Аскар — маҳалла меҳмони”, 
“Менинг дўстим аскар” каби маънавий-
маърифий тадбирлар ва видеомуло-
қотлар, дала ўқув майдонларида яра-
тилган шарт-шароитлар билан яқиндан 
танишиш учун уюштирилган ташриф-
лар шулар жумласидан.

Бундан ташқари, олий ҳарбий таъ-
лим муассасаларига қабул жараён-
ларида шаффофликни таъминлаш 
мақсадида тест жараёнларини куза-
тиб бориш, касб-ҳунар коллежлари ва 
умумтаълим мактаблари, олий ўқув 
юртларида ёшларни ҳарбий-ватанпар-

варлик руҳида тарбиялашга бағишлан-
ган турли тадбирлар, ҳарбий хизмат-
чилар ва оила аъзолари иштирокида 
ўтказилган сайёр қабуллар, “Ҳеч ким 
меҳр ва эътибордан четда қолмайди” 
шиори остида Иккинчи жаҳон уруши 
иштирокчилари ҳамда хизмат бурчини 
бажариш вақтида ҳалок бўлган ҳарбий 
хизматчиларнинг хонадонларига уюш-
тирилган хайрия акциялари, ҳарбий 
хизматчилар ва оила аъзоларининг 
ҳуқуқий ва тиббий саводхонлигини 
оширишга қаратилган давра суҳбат-
лари, Мудофаа вазирлиги раҳбарияти 
иштирокида ўтказиладиган тактик ўқув 
машғулотлари ҳамда маҳаллаларда 
халқ ва армия бирдамлигига эришиш-
га қаратилган учрашувларда ҳам Жа-
моатчилик кенгаши вакиллари ташаб-
бускорлик кўрсатаётир.

Ўз навбатида, кенгашнинг фаол 
 аъзолари саъй-ҳаракатлари билан қа-
тор амалий ишларга ҳам қўл урилгани-
ни алоҳида эътироф этиш лозим. Хусу-
сан, Мудофаа вазирлиги билан тузилган 
қўшма қарорга асосан, ўтган йили ҳар-
бий хизматчиларнинг 400 дан ортиқ 

оила аъзоси касб-ҳунарга ўргатувчи 
мономарказларда бепул таҳсил олди. 
Ёки “Соғлом авлод учун” ҳукуматга қа-
рашли бўлмаган халқаро хайрия фонди 
ташаббуси билан ҳарбий хизматчилар-
нинг олис гарнизонларда истиқомат 
қилаётган 1000 га яқин оила аъзолари 
бепул тиббий кўрикдан ўтказилиб, улар-
га дори-дармонлар тарқатилди. Ўзбе-
кистон Ёзувчилар уюшмаси томонидан 
эса ҳарбий қисм ва муассасалар кутуб-
хоналарига, Мудофаа вазирлигига қа-
рашли “Тонг” болалар соғломлаштириш 
оромгоҳига 3000 нусхадан ортиқ бадиий 
адабиёт намуналари беғараз ёрдам си-
фатида тақдим этилди. Мудофаа вазир-
лиги миқёсида ўтказилган турли танлов 
ва мусобақалар иштирокчиларига Рес-
публика Маънавият ва маърифат мар-
кази томонидан беш юз нусхадан ортиқ 
китоб совға қилинди. 

Маҳалла ва оилани қўллаб-қувват-
лаш вазирлиги “Намунали ҳарбийлар 
оиласи” кўрик-танловининг республи-
ка босқичида иштирок этган 9 нафар 
ҳарбий оиласига қимматбаҳо сов-
ринлар ажратди. Ўзбекистон Касаба 

уюшмалари Федерацияси муддатли 
ҳарбий хизматга кетаётган йигитларни 
бир неча йилдан буён совғалар билан 
рағбатлантиради. Шунингдек, хизмат 
бурчини бажариш вақтида ҳалок бўл-
ган ҳарбий хизматчиларнинг оила аъ-
золарини доимий равишда моддий ва 
маънавий қўллаб-қувватлаб келмоқда.

Жамоатчилик кенгашининг Қорақал-
поғистон Республикаси, Жиззах, Фар-
ғона, Сурхондарё, Навоий, Тошкент 
вилоятлари минтақавий бўлинмалари 
ҳам ҳарбий қисм ва муассасалар би-
лан фаол ҳамкорликни йўлга қўйиб, 
самарали фаолият юритиб келаётгани 
диққатга сазовордир.

Хусусан, ўтган йили Хотира ва 
қадрлаш куни арафасида кенгашнинг 
Навоий, Сирдарё, Тошкент вилояти 
минтақавий бўлинмалари томонидан 
Республика “Нуроний” жамғармаси 
билан ҳамкорликда фаол фахрийлар 
ва уюшмаган ёшларнинг пойтахтимиз-
даги “Fалаба боғи” ёдгорлик мажмуа-
сига саёҳатлари уюштирилди. Тадбир 
доирасида фахрийлар, ёшлар ва ҳар-
бий хизматчилар иштирокида давра 

²УРЛИК ВА 
ТАРА¯¯ИЁТ

армиянинг  халқ  билан 
якдиллигида  таъминланади

суҳбатлари ўтказилди. Шунингдек, 
Халқаро болаларни ҳимоя қилиш куни 
муносабати билан Жамоатчилик кен-
гашининг Жиззах вилояти минтақавий 
бўлинмаси томонидан Жиззах гарнизо-
нида хизмат қилаётган ҳарбий хизмат-
чиларнинг фарзандлари ҳам “Fалаба 
боғи” ёдгорлик мажмуасига олиб кели-
ниб, “Шон-шараф” музейи билан яқин-
дан таништирилди. Шу ерда Мудофаа 
вазирлиги раҳбарияти, Жамоатчилик 
кенгаши аъзолари, шоир ва ёзувчилар, 
санъаткорлар ва Зулфия номидаги 
Давлат мукофоти совриндорлари иш-
тирокида “Мен Ўзбекистоннинг бахтли 
фарзандиман” мавзусида маънавий-
маърифий тадбир ўтказилди. Болалар-
га ташкилотчилар томонидан китоблар 
жамланмаси совға қилинди.

Шуни алоҳида таъкидлаш ўринлики, 
Жамоатчилик кенгаши қарийб 10 йил-
дирки, мамлакатимизда мудофаа ва 
ҳарбий қурилиш соҳасига дахлдор энг 
долзарб масалаларга оид жамоатчилик 
фикрини ўрганиш, шунингдек, фуқа-
роларни ҳарбий хизматга чақиришдан 
бошлаб, захирага бўшатилган шахслар-
нинг ижтимоий ва профессионал мос-
лашувигача бўлган масалаларни ҳал 
этиш, ҳарбий муассасаларда соғлом 
маънавий-ахлоқий муҳитни таъмин-
лаш, ёшларни Ватан ҳимоясига бўлган 
иштиёқини ошириш каби мақсад-вази-
фалар йўлида изчил фаолият юритиб 
келмоқда.

Асосий мақсад эса — тинчлик-хотир-
жамлик, осойишта ҳаётни асраб-авай-
лаш ва қадрига етиш, мамлакат ҳарбий 
куч-қудратини оширишга муносиб ҳис-
са қўшиш, халқ ва армия бирдамли-
гига эришишдан иборат. Қолаверса, 
Жамоатчилик кенгаши фаолияти мам-
лакатимизда фуқаролик жамиятини 
ривожлантириш, бу борада жамоат 
ташкилотларининг роли ва мавқеини 
юксалтириш йўлидаги яна бир муҳим 
қадамдир. Зеро, жамоат ташкилотла-
рининг, ҳарбий соҳадаги жамоатчилик 
назорати институтининг бу каби фао-
лият кўламини кенгайтириш амалиёти 
хориж тажрибасида ҳам камдан-кам 
учрайдиган ҳолатдир.

Азалий нақл бор: “Ҳурликни фақат 
аскарлар эмас, улар билан бирга халқ 
ҳам якдил муҳофаза этиши шарт”. 
Негаки, халқ ва армия жипслиги, як-
диллиги давлат ва жамиятнинг кучи-
га-куч, қудратига қудрат қўшади, изчил 
тараққиётни таъминлайди. Шу маъ-
нода, Мудофаа вазирлиги ҳузуридаги 
Жамоатчилик кенгаши халқимизнинг 
энг катта бойлиги ҳисобланган улуғ 
неъмат — тинчлигимизнинг барқарор-
лиги ва бардавомлиги, аҳолимиз ва 
Миллий Армиямиз ўртасидаги узвий 
бирлик ва ҳамкорлик, ҳамфикрлик ва 
якдилликни мустаҳкамлаш йўлидаги 
саъй-ҳаракатларни мунтазам давом 
эттираверади.

Ҳаёт нақши

Дунёда шарафли вазифалар жуда 
кўп, аммо киндик қонинг томган она 
Ватанингни ҳимоя қилиш шарафли-
лар ичра энг шарафлисидир. Мақола-
миз қаҳрамони, 2021 йилда  Америка 
Қўшма Штатларида бўлиб ўтган “Энг 
илғор жангчи” халқаро мусобақаси-
нинг мутлақ ғолиби, “Мард ўғлон” дав-
лат мукофоти соҳиби Хайрулло Оли-
мов асл ватанпарвар йигит. У билан 
суҳбатлашар эканмиз, бизнинг ҳам 
қалбимизда фахр-ифтихор туйғулари 
мавжланади. 

— Президентимиз  “Мард ўғлон” 
давлат мукофотини кўксимга қадаёт-
ган маҳал мен ўзимни дунёдаги энг 
алпқомат, тоғни урса толқон қиладиган 
паҳлавон сингари кучли  ҳис  қилдим, 
— дейди Х.Олимов. — Юрт отасининг 
меҳр билан боқиб турган нигоҳи эса 
ўзимга бўлган ишончни янада мустаҳ-
камлади. Ўша кун  ҳаётимдаги энг ёруғ 
ва гўзал кун сифатида хотирамда бир 
умрга муҳрланиб қолди.

Ҳарбийликни ҳаётининг мазмуни 
деб билган ва эндигина 30 ёшни қар-
шилаётган Х.Олимов деярли 11 йил-
дан бери она Ватанимиз сарҳадларида 
юрт осойишталиги, халқ фаровонлиги 
йўлида сидқидилдан хизмат қилиб ке-
лаётган шижоатли ҳарбийларимиздан. 

Асли Андижоннинг Балиқчи тумани-
даги Олимбек қишлоғида вояга етган 
Хайруллонинг болалиги оилавий ша-
роит сабаб тенгдошлари сингари шоду 
хуррамликда ўтмади. Тенгқурлари қа-
тори ҳар йили ёзги таътилдан сўнг мак-

табга чиқар пайти янги кийимларини 
кийиб, ўзини болаларча кўз-кўз қилиш 
ҳам унга насиб этмаган.

Катта бўлсам, 
ҳарбий бўламан

— Болалигимда ўзимиздан сал узоқ-
роқда яшайдиган қўшнимизнинг катта 
“Jip” машинаси бўларди. Дадам уйдаги 
эски, униқиб қолган велосипедини ми-
ниб ишга шошиб кетаётган пайтлари 
бой қўшнимизга дуч келиб қолишини 
ва у одамнинг истеҳзоли кулишини кўп 
бора кўриб ичимдан хафа бўлардим. 
Ўшанда бола қалбим билан тезроқ 
катта бўлишни ва дадамга шундай кат-
та машина олиб беришни ният қилган 
вақтларим жуда кўп бўлган. Мактабга 
борганимда эса баъзи бир ўртоқларим 
нуқул акасининг эскисини кияди, дея 
мазах қилишарди. Шундай  вақтлари 
қишлоқ кўчалари бўйлаб тинмай югу-
рардим. Ёки копток тепиб, терлаб-пи-
шиб хумордан чиқардим. Катта бўлсам, 
ҳарбий бўламан ёки спортчи бўламан, 
кўп пул топаман, дадамни, онамни, жи-
гарларимни хурсанд қиламан деб орзу 
қилардим...  

Баъзан дадам кўнглимдаги хаёлла-
римни сезиб қолгандай, “Болам, меҳ-
нат билан топилган  ризқ  баракали бў-
лади, ҳозирча бир ўзимман,  аммо кун 
келиб, сизлар қанотимга кирасизлар, 
ўшанда  энг бахтли ва энг бой одам бў-
ламан”, дерди. Бу гапларнинг мазмун-
моҳиятига кўпам тушунмасам-да, нега-
дир хотиржам бўлиб қолардим, — дея 
хотирлайди Хайрулло.

Болаликдаги орзулар 
ижобати

 Хайруллонинг болаликдаги эзгу ор-
зулари ушалиб, бугун ҳарбий хизматчи 
ва машҳур спортчи бўлди.

2007 йил 9-синфни тамомлаб, қўш-
ни Олтинкўл туманидаги иқтисодиёт 
касб-ҳунар коллежида ўқишини давом 
эттирди. Коллежда ўқиб юрган кезлари 
хонадошлари ҳафта тугаши билан уйи-
га ошиқса, у отаси берган пулни тежаш 
учун коллежнинг эски ётоқхонасида 
бир ўзи қолиб кетарди. Муштдайгина 
ўспириннинг орзу-ўйлари баъзан ўз бо-
шига сиғмай қолгандай таассурот ҳам 
уйғотарди... 

2011 йил коллежни битириб, Сур-
хондарё  вилояти  Шеробод тумани-
га муддатли ҳарбий хизматни ўташ 
учун сафарга отланди. Ўз хизмат 
вазифасини бажариш баробарида 
спортдан бир муддат ҳам йироқлаш-
мади. Ундаги ирода ва қалбидаги 
ўтли шижоатни кўрган  командирла-
ри ҳарбий бўлимда меҳнат фаолия-
тини давом эттиришга тавсиянома 
берди. 

Шундай қилиб, қаҳрамонимиз 
дастлаб Шерободда, айни пайтда 
эса  Тошкент ҳарбий округига қараш-
ли ҳарбий қисмларда хизмат қилиб 
келмоқда.

Энг илғор жангчи

Хайруллонинг ҳаётидаги ёғдули кун-
лар шуъласи сўнгги йиллардагина  нур 
сочиб, атрофга тароват бағишлай бош-
лади. Эзгу ниятлари ижобати йўлидаги  
тинимсиз меҳнатлари улкан ғалаба-
ларга замин яратди.

2018 йили илк бор Россия Федера-
циясининг Санкт-Петербург шаҳрида 
бўлиб ўтган Халқаро армия ўйинла-
рининг ҳарбий-тиббий эстафета йўна-
лишида умумжамоа ҳисобида учинчи 
ўринга мушарраф бўлди. 2019-2020 
йилларда эса юртимизда бўлиб ўтган 
Халқаро армия ўйинларининг ушбу 
йўналишида унинг  жамоаси  биринчи 
ўринни  қўлга киритди. 

2021 йил Хайруллонинг ҳаётида туб 
ўзгариш даври бўлди. У Америка Қўш-
ма Штатларида бўлиб ўтган “Энг илғор 
жангчи” халқаро мусобақасида  иштирок 
этиб, ғолиблик шоҳсупасини эгаллади. 
Ушбу беллашувларда 4 та рекорд ўрна-
тиб, иштирокчилар ва кузатувчиларнинг 
олқишига сазовор бўлди. 3 километру 
200 метр масофага югуриш, 20 кило-
метрни 20 килограмм юк билан босиб 
ўтиш, 900 метрлик тўсиқлараро ҳаракат-
ланиш, 250 метр оралиғида 6 та шартни 
қисқа фурсатда бажаришда барча  ра-
қибларини доғда қолдирди... 

Кичик сержант Хайрулло Олимов 
бугун бахтли бир оиланинг бошлиғи, 
икки нафар ўғилнинг меҳрибон отаси, 
рафиқасининг суянчи. Иши ва оиласи-
дан ортиб, Тошкент давлат юридик уни-
верситетининг сиртқи бўлимида таҳсил 
олмоқда. Мухтасар айтганда, Ватани-

миз ҳимоячиси, ҳарбий деган  улуғвор 
номга ҳар томонлама муносиб бўлган 
эр йигит!

— Давлатимиз раҳбари биз, ёшлар-
га барча имкониятларни яратиб бе-
раётган экан, уни суиистеъмол қилиш-
га ҳаққимиз йўқ. Токи, танамда жоним 
бор экан, бор куч ва шижоатимни, би-
лимимни она юртимнинг келажаги, пор-
лоқ истиқболи учун сафарбар этаман, 
— дейди у.

Эзгу мақсадлари йўлида тинимсиз 
меҳнат қилиш, интилиш лозимлигини, 
қийинчиликлардан қўрқмасликни, ният 
холис бўлса, ҳар қандай орзу амалга 
ошишини болалигиданоқ Хайрулло-
нинг қулоғига қуйишган. Қарилик гашти-
ни сураётган отаси ҳамон эл хизмати-
да. Беш  нафар фарзандининг ҳар бири 
ҳаётда ўз ўрнини топганидан мамнун.

—  Мен дунёдаги энг бахтиёр она-
ман. Шундай ёруғ ва  саодатли кун-
ларни инъом этган ва ўғлимнинг кам-
тарона хизматларини юксак баҳолаган 
Президентимизнинг тану жонлари соғ 
бўлсин. Ўз юртига садоқат билан хиз-
мат қилаётган жигарбандимнинг ша-
рафли касби билан жуда ҳам  фахр-
ланаман, — дейди  қаҳрамонимизнинг 
онаси Ҳалимахон ая.

Мақолани мухтасар қилар эканман, 
масъулиятли касб эгаларининг келгу-
сидаги фаолиятига куч-қувват, шижоат 
тилаган ҳолда, Фузулийнинг “Менинг 
битта ҳаётим бор, борди-ю мингта 
ҳаётга эга бўлган тақдиримда ҳам 
ҳаммасини Ватан учун сарфлаган 
бўлур эдим”, деб айтган сўзлари ми-
солини  Хайрулло  Олимов каби Ватан 
ҳимоячилари бўлмиш  мард ва жасур 
йигитларимизнинг фаолияти мисолида 
кўргандай бўлдим...

Гуличеҳра ДУРДИЕВА, 
“Янги Ўзбекистон” мухбири

Бошланиши 1-бетда

таассурот ва армиямизга ишонч уйғот-
япти, десак хато бўлмайди. Муддатли 
ҳарбий хизматчиларнинг ўзлари катта 
бўлган маҳаллаларга ташриф буюриб, 
тадбирлар ташкил этиши (2021 йилда 
800 га яқин), “Ватан фидойи фарзанд-
ларини унутмайди!” шиори остида 
юрт тинчлиги йўлида фидойилик кўр-
сатган фахрийлар ҳамда мустақиллик 
йилларида хизмат бурчини бажариш 
чоғида ҳалок бўлган ҳарбий хизматчи-
ларнинг оила аъзолари ҳолидан хабар 
олиш (1100 га яқин) каби эзгу ишлар за-
мирида ҳам аввало, юксак маънавиятга 
 эътибор турибди. 

Инсон қайси соҳада ишламасин, қал-
бида ватанга бўлган муҳаббат алангала-
ниб, юртга садоқат билан хизмат қилиш-
нинг нақадар шарафли эканини англаб 
турса, Ватан, халқ ҳам уни севади. Бун-
дай инсон ҳеч қачон ватанга хоинлик қил-
майди. Шундай экан, аскарларимизнинг 
юртга садоқатли бўлиши, армиянинг 
халқ билан жипслашиши учун ҳам маъ-
навият сув ва ҳаводек зарур.

Байрам шукуҳи, тадбирлар 
завқи ҳарбийларга куч 

бағишлайди

Яқинда бир аёл билан суҳбатлашиб 
қолдим. Хоразмда ҳарбий хизматда 
бўлган ўғлининг олдидан келаётган 
экан. Аёл атрофдагилар билан муома-
ласи, нутқи ҳам у қадар бўлмаган ўғли-
нинг сўзамол, киришувчан бўлиб қол-
ганидан хурсанд. Фарзандининг одоби 

зиёда бўлиб, юриш-туришда тартибга 
тушиб қолгани учун командирларга раҳ-
мат айтганини яширмади. 

Бу аёл каби минглаб оналар бугун 
миллий армиямиз сафида хизмат қи-
лаётган фарзандларини кўриш, ҳатто 
уларнинг қандай шарт-шароитда экани 
билан бемалол танишиш имконига эга. 

Узоққа бормайлик, куни кеча Ҳаво 
ҳужумидан мудофаа қўшинлари ва Ҳар-
бий ҳаво кучлари қўмондонлигига қа-
рашли Фарғона гарнизонидаги ҳарбий 
қисмда йигитлик бурчини адо этаётган 
муддатли ҳарбий хизматчилар ва Тош-
кент ҳарбий округида муддатли ҳар-
бий хизматни ўтаётган аскарларнинг 
ота-оналари билан видеомулоқот ўтка-
зилди. Муддатли ҳарбий хизматчилар 
ота-оналари билан дилдан суҳбат қил-
дилар. Ватанига хизмат қилаётган фар-
занди билан фахрланиши ва фарзанди 
келгусида қасамёдига содиқ бўлишини 
айтган ота-оналарга қисм қўмондонлиги 
томонидан берилган эсдалик совғалар 
ва ташаккурномалар уларни янада тўл-
қинлантириб юборди, десак муболаға 
бўлмайди. 

Шу кунларда ҳаяжон ва завқли он-
ларга тўла юқоридаги каби тадбирлар 
бир-бирига уланиб, ҳарбий қисмларда 
байрам шукуҳи кезиб юрибди. 

Aнгрен гарнизонидаги ҳарбий қисмда 
Ўзбекистон Республикаси Қуролли Куч-
лари ташкил этилганининг 30 йиллиги 
муносабати билан ўтказилган “Уч авлод 
учрашуви” “Янги Ўзбекистонда эркин ва 
фаровон яшайлик!” деган эзгу ғояни ҳар-
бийлар қалбига янада чуқурроқ сингди-
ришга хизмат қилди. Учрашувда Маҳалла 
ва оилани қўллаб-қувватлаш вазирлиги-
нинг Тошкент вилояти вакили Хайринисо 
Мирзажонова, Ўзбекистон Республикаси-
да хизмат кўрсатган артистлар Ҳуррият 
Исроилова, Мақсадхон Юнусова, Ўзбе-
кистон Республикасида хизмат кўрсатган 
маданият ходими Муқаддас Aбдусамато-
ва, Тошкент вилояти “Нуроний” жамғар-
маси бошлиғи Эсонали Қорабоев, Aнгрен 
шаҳар ҳокими ўринбосари Салим Aнор-
боевнинг иштирок этгани ҳарбий хизмат-
чиларни янада мамнун этди. 

— Бугун армияда хизмат қилаётган 
ўғил-қизларимизга кўзим тушганида 
бошқача тўлқинланиб кетаман. Улар 

Ватан деган муқаддас даргоҳни 
ҳимоя қиляпти. Инсоннинг қал-

бидан ташқарида бошқа қал-
би бўлмаганидек, ватандан 

ташқарида ҳам Ватан йўқ. 
Ана шу Ватанни ҳимоя 
қилиш барча улуғ иш-
ларнинг улуғи. Буни ҳеч 
нарса билан ўлчаб бўл-
майди. Бундай улуғ иш 
насиб қилган инсонлар 
эса улуғларнинг улуғи-
дир. Аскарларни улуғ 
инсонлар дегим келади. 
Негаки, улар миллатни 
Ватанни ҳимоя қилиш 
билан бирга келажакни, 

халқнинг ўзлигини, орини, 

номусини ҳимоя қилади. Мен ҳарбий-
ларни нафақат қалқон, балки кўнгли-
мизга осойишталик, ишонч бераётган 
қудратли куч, деб биламан, — дейди 
Ўзбекистон Ёзувчилар уюшмаси аъзоси 
Қўчқор Норқобил. 

Ёзувчи айтганидек, бизга қалқон бў-
лаётган мардлар сафида аёллар ҳам 
борлиги таҳсинга сазовор. 

Мамлакатимизнинг мудофаа қудра-
тини мустаҳкамлашда ўзининг улкан 
ҳиссасини қўшиб келаётган, юксак маъ-
навиятли, оилада ва фарзанд тарбия-
сида ибрат бўлиш баробарида хизмат 
мажбуриятларини муваффақиятли ба-
жараётган ҳарбий хизматчи аёлларни 
қўллаб-қувватлаш, уларнинг илғор таж-
рибасини оммалаштириш мақсадида 
Тошкент шаҳридаги ҳарбий қисмлардан 
бирида “Тўмарис издошлари” танлови-
нинг қўмондонлик босқичи ўтказилди.

Иштирокчиларнинг пневматик қурол-
дан ўқ отиш каби амалий машғулотлар 
баробарида бадиий чиқишларга ҳам 
жиддий ёндашгани улар ижро этган 
шеърлар, монологларда акс этди. Са-
вол-жавобларда ҳам зукко, тезкор бўл-
ган ҳарбий аёллар “Моҳир қўллар”, “Аёл 
ожиза эмас — мўъжиза” каби танлов 
шартларида ҳам ўзаро беллашдилар.

Шунингдек, иштирокчиларнинг эркин 
мавзу шартига ижодий ёндашган ҳолда 
ичкиликбозлик, гиёҳвандлик, оилавий 
ажримлар каби оғриқли муаммоларни 
саҳна кўринишлари орқали ифодалаб 
бергани ушбу тадбирнинг тарбиявий жи-
ҳатдан ҳам нечоғлиқ аҳамиятли эканини 
намоён этди. Мард ўғлонлар билан бир 
сафда Ватан ҳимоясига шай турган аёл 
ҳарбий хизматчиларимизнинг фаолияти 
ҳақиқий ватанпарварлик тимсоли ҳисоб-
ланади. Бундай аёллари, оналари бор 
миллатнинг фарзандлари — эртасининг 
эгалари ҳам ватанпарварлик руҳида 
тарбия топади. 

Ўсиб келаётган ёш авлод қалбида ва-
танпарварликни, юрт тақдири ва унинг 
мустақиллиги учун масъулият ҳисси, 
фуқаролик позициясини кучайтириш, 
миллий армиямиздан ғурурланиш туй-
ғуларини камол топтириш мақсадида 

Мудофаа вазирлигининг “Ватанпарвар” 
бирлашган таҳририяти томонидан “Қан-
ча шонинг бўлса Ватанни кўтар!” номли 
шоир ва ҳаваскор ёшлар ўртасида бў-
либ ўтган танлов ҳам диққатга сазовор. 

2021 йилнинг сўнгги икки ойи даво-
мида 70 дан зиёд ижодкорлардан жами 
250 дан ортиқ ижодий ишлар таҳри-
риятга келиб тушгани ҳам юртдошлари-
мизда ватанпарварлик туйғуси тобора 
юксалаётганидан дарак беради. Шу би-
лан бирга, элликка яқин иштирокчининг 
шеърлари “Ватанпарвар” газетаси са-
ҳифаларида эълон қилинганини қувонч 
билан таъкидлаб ўтиш жоиз. 

Ижод намуналари энг яхши, деб то-
пилган бир гуруҳ ғолибларни тақдирлаш 
маросими Қуролли Кучлар давлат му-
зейида бўлиб ўтди. Сара ижодкорларга 
диплом ва пул мукофотлари берилди. 

Танловда II даражали диплом ва пул 
мукофоти билан тақдирланган шоира 
Замира Рўзиева айрим давлатларда но-
тинчлик ҳукм сураётган айни кунларда 
мана шундай тадбирларнинг аҳамияти 
юксак эканини таъкидлади. 

— Ватанпарварлик ҳақидаги шеър-
лар, қўшиқларни ёшлар онгига сингди-
риб бориш уларни юртнинг асл фар-
зандлари этиб тарбиялашда ғоят зарур, 
— деди шоира.

Ҳа, жаннатмонанд юртимиз, мусаф-
фо осмонимиз, сарҳадларимизни Ватан 
ҳимоячиларига ишонганмиз. Давла-
тимиз раҳбари асосли таъриф берган 
жамият ҳаётининг жони ва руҳи — маъ-
навият орқали уларнинг қалбига қада-
лаётган эзгулик, халқимизга хос гўзал 
фазилатлар ниш урар экан, мустақил-
лигимиз абадий бўлади. 

Муножат МЎМИНОВА,
“Янги Ўзбекистон” мухбири

Сафдаги аскарлар орасидан Умиджонимизни 
ахтарамиз. Ана, топдик! Шу — бизнинг ўғлимиз-
ми? Унинг кўзлари, кўзларигина эмас, бутун ву-
жуди — жисму жони айни соатларда айтадиган 
қасамёдининг мазмун-моҳияти билан уйқашиб, 
бирлашиб кетгандай эди! Борки  диққати қулоқ-
қа айланиб, атрофдаги кўплаб ота-оналарнинг, 
жумладан, бизнинг ҳам ташрифимиздан кўра, 
командирининг буйруғига мунтазир турганди. 
Ажабо, гоҳда қайсарлиги ва шўхликлари би-
лан қийнайдиган фарзандимиз ўтган қирқ кун 
муддатда шунчалик улғайиб, салобатлашиб, 
қатъийлашиб қолганига тан бердик. Армия — 
тарбия, темир интизом қўрғони, деганлари шу 
бўлса керак-да!

Болангизни орзу қилишга ўргатинг, баланд 
парвозларни мўлжаллаб ўссин, дейишарди кат-
таларимиз. Тўқсонинчи йилларнинг охири эди. 
Мамлакатимизнинг ҳали у, ҳали бу ерида тер-
рорчилар, экстремистлар бош кўтариб турарди. 
Халқнинг тинчлиги, хавфсизлигини муҳофаза 
этиш мақсадида йўлларда постлар ташкил қилин-
ганди. Постда эса бир неча нафардан қуроллан-
ган ҳарбий хизматчи ва ички ишлар ходимлари 
навбатчиликда турарди. Ўша оғир даврларда бо-
лаларимиз боғчага, биз ишга қатнардик. Бизнинг 
ҳам йўлимизда шундай битта пост қўйилганди.

Одам лиқ тўла автобусдами ёки енгил маши-
нада бўламизми — тиззамдаги уч яшар   ўғлим 

Бундан олти йил аввал кичик ўғлимни бир йиллик ҳарбий 
хизматга жўнатдик. Кўп ўтмай, ота-оналарни тантанали қасамёд маросимига 
таклиф этишди. Ўшанда март ойининг 15-санаси бўлишига қарамай, изғирин 
танани зирқиратиб, майда қор учқунлаётганди. Самарқанднинг тоғли 
туманларидан бирида жойлашган ҳарбий қисм аскар ва офицерлари қатъий 

саф тортган. Тантана Ўзбекистон мадҳияси билан бошланди.
Кенг майдонни тўлдириб, киприк қоқмай турган бир хил либос, 

бир хил бўй-бастдаги, нигоҳларидан жасорат, мардлик, 
шижоат ёғилиб турган йигитларга боқиб, 

қалбингизда ажиб фахр-ифтихор жўш 
уради. Бу сарлочинларнинг айни 

пайтда дилларидан нима 
кечаётган экан, деб 

ўйлайсиз.

Рислиқхон МАЖНУНОВА,
Ўзбекистон Республикасида хизмат кўрсатган журналист. 

Наманган

постга етганда ўнг қўлини чаккасига тираб, 
постдаги формалиларга қараб “честь” берарди. 
Аввалига эътибор қилмадик. Бу ҳол кетма-кет 
такрорланаверганидан кейин: “Ҳарбийлик қони-
да бор-да, дадасига тортяпти, шекилли...”,  дея 
хулоса қилдик. Мана, орадан  йигирма йил ўтиб, 
ўша кичкинтойимнинг ўзи ҳам Самарқанд ва 
Жиззах тоғларида чегараларимизни қўриқлаб, 
фарзандлик бурчини муваффақиятли ўтади. 
Айни даврда шарафли соҳанинг зинапоялари-
дан дадил юриб, устозлари, командирлари йўл-
йўриғи билан катта қозонда “пишиб”, тобланиб 
бормоқда. 

Қасамёддан сўнг меҳмонлар сафга қўшилган 
янги аскарларнинг хизмат ва турар-жой шароит-
лари, ҳатто емак-ичмаклари билан таништирил-
ди. Жуда озода, шинам, тартибли ва сифатли. 
Бу ердаги озиқ-овқат таъминоти ҳавас қиладиган 
даражада. Маънавий муҳит соғлом.  Илгариги 
“дедовшина” деганларидан асар ҳам йўқ. Ҳар бир 
аскар  эътиборда, назоратда. 

Яқин ўтмишда қизларга совчи келса, куёв ҳар-
бий хизматга борган-бормагани суриштирилган. 
Агар ҳарбий хизматни ўтамаган бўлса, ўйлашиб 
қиз берилган. Чунки армия ҳар қандай йигитни 
чиниқтириб, курашувчан, ҳаёт синовларига дош 

берадиган даражада тарбиялаб берадиган дар-
гоҳ вазифасини бажарган. 

Кейинчалик, аниқроғи, 90-йиллардан сўнг 
мустақил армиямизнинг куч-қудрати шакллана 
бошлади. Унинг бугунги салоҳияти янада юқори-
ламоқда. Шаклга қараб мазмун ҳам ўзгармоқда. 
Бир йиллик мажбурий хизматга талабгорлар-
нинг, ҳарбийлик касбига иштиёқмандларнинг 
сони кундан-кунга ошаётгани ҳам шундан бўлса, 
эҳтимол.

— Собиқ иттифоқ даврида ўзбек йигитлари-
нинг аксарияти қурилиш батальонларига сафар-
бар этилган, — деган  эди ҳамроҳларимиздан 
бири. — Эсимда, биз чақирилувчилар неча кун-
лаб поездда йўл юрганимиздан кейин Украина-
нинг бир ўрмонига туширишди. Тегишли ҳарбий 
қисмдан бизни олиб кетгани ҳадеганда одам ке-
лавермаган. Бир неча кун совуқ  ўрмонда қолиб 
кетганмиз. Ҳозирги аскарларга кўрсатилаётган 
ғамхўрлик, яратилган шароитларни кўриб, ёша-
риб, қайтадан аскар бўлгим келяпти...

“Ўз армиясини боқмаган халқ — ўзга армия-
ни боқишга мажбур”, деган гап бор. Бунда жуда 
катта маъно мужассам. Ердаги, сувдаги, кўкдаги 
чегараларимиз осойишталигини таъминлаётган, 
юртимизни ҳар қандай хавф-хатардан туну кун 
бедор бўлиб қўриқлаётган  ҳарбийларимиз бор 
экан,  ҳаётимиз бехавотир, тонгларимиз мусаф-
фо, тўю тантаналаримиз кўнгилдагидек барда-
вом бўлаверади. 

алқлар дўстлиги майдонига 
яқин жойда яшаганим учун бу 
ерда бўлиб ўтадиган кўплаб 
тадбирларга гувоҳ бўламан. 
Шошиб турган бўлсам-да, бир 
муддат уларни томоша қиламан. 
Айниқса, ҳарбийлар иштирокидаги 

тантанавор тадбирлар қалбимга ҳаяжон 
солади. Фарзандларимдан бири ҳарбий бўлса 
эди, деб қоламан шундай пайт. Чинакам 
алп ўғлонларга хос юриш, виқор, салобат, 
айниқса, ватанга муҳаббатни ана шу ўктам 
йигитларда кўраман. Давлатимиз рамзлари 
қабул қилинган саналарда ўтказиладиган 
тадбирларни ҳам мард ўғлонлар, юрт 
посбонларисиз тасаввур қилиб бўлмайди. 
Шу ўринда жорий йилнинг 10 декабрь куни 
мадҳиямиз шарафига бўлиб ўтган тадбирдаги 
бир лавҳани алоҳида тилга олгим келди.

 Ўзбекистонда хизмат кўрсатган ар-
тист Гулбаҳор Эрқулованинг “Мадҳиям” 
қўшиғи янграй бошлаши ҳамоно май-
донни гўёки денгиздай тўлқинланган 
Ўзбекистон байроғи эгаллади. Тахминан 
100 метрлар келадиган байроқнинг ос-
тида камида 100 нафар миллий гвардия 
йигитлари ва ҳарбийлар шахдам борар-
ди. Бу ҳолат тадбирдаги каттаю кичикни 
ҳайратга солди. Аксарият ёшлар гўзал 
бу кўринишни фото ва видеоларга муҳр-
лади. Байроқнинг остида мағрур юриб 
бораётган ҳар бир йигитга ҳавасим кел-
ди. Мана, ватанпарварлик, мана, чина-
кам муҳаббат, содиқ фарзандлик. Агар 
ҳаммамизнинг қалбимизда шундай 
ватанпарварлик туйғуси жўш урадиган 
бўлса борми...

Нима учун ҳарбийларга 
маънавият чуқур 

сингдирилади?

Яқинда Нукусдаги ҳарбий қисмлар-
нинг бирида янгидан қурилган кўркам 
Маънавият ва маърифат маркази ҳам-
да қисм штаби бинолари фойдаланиш-
га топширилди. Марказдаги замонавий 
кутубхона, муҳташам тадбирлар зали 
ҳарбий хизматчиларнинг маънавиятини 
юксалтиришга хизмат қилса, замона-
вий жиҳозланган спорт зали уларнинг 
жисмоний баркамоллигида муҳим омил 
бўлади. 

 Ҳарбий қисмларда бундай маскан-
ларнинг ташкил этилиши миллий армия-
миз қудратини, салоҳиятини оширишда 
муҳим аҳамиятга эга, албатта.

— Давлатимиз раҳбарининг 2018 йил 
4августдаги “Ўзбекистон Республикаси 
Қуролли Кучлари ҳарбий хизматчила-
рининг маънавий-маърифий савиясини 
ошириш тизимини тубдан такомиллаш-
тириш тўғрисида”ги қарори Ўзбекистон 
Республикаси Қуролли Кучларининг 
маънан юксалишида муҳим омил бўл-
ди, — дейди Мудофаа вазирлигининг 
тарбиявий ва мафкуравий ишлар бош 
бошқармаси бош мутахассиси Мансур-
жон Мўминов. — Айниқса, қарор билан 
ҳафтанинг ҳар жума куни “Маънавий 
юксалиш ва ватанпарварлик куни” этиб 
белгилангани бўлажак ҳарбийларнинг 
маънавий дунёқарашини кенгайтириш, 
уларни теран фикрлайдиган, ватанга 
чинакам садоқатли этиб тарбиялаш-
га хизмат қиляпти. Шунингдек, ҳарбий 
соҳа раҳбарларида ҳам интизом билан 
бирга, маънавий-маърифий тафаккур-
ни доимий бойитиб бориш муҳим ўрин 
тутади. Уларнинг бошқарувчиликка хос 
фазилатларини юксалтириш, ҳарбий 
офицерларни армия ва халқимиз ҳам-
жиҳатлигини ҳис этган ҳолда тайёрлаш 
бугунги кун талабидир.

Бу йўналишда тизимда амалга оши-
рилаётган ишларни таҳлил қиладиган 
бўлсак, бугунги кунда ҳарбий хизмат-
чилар ва уларнинг оила аъзолари маъ-
навий қиёфасини тубдан ўзгартириш 
юзасидан олиб борилаётган маънавий-
маърифий ишлар янгича асосда ташкил 
этилганлиги ўзининг ижобий натижала-
рини намоён қилмоқда. Жумладан, 2021 
йилда вазирлик ва идоралар ўртасида 
маънавий-маърифий ва тарбиявий иш-

ларни ташкил этиш мақсадида ўтказил-
ган “Энг намунали вазирлик ва идора” 
танловида Мудофаа вазирлиги фахрли 
1-ўринни эгаллаб, “Дамас” автомобили 
ҳамда 15 миллион сўмлик бадиий ада-
биётлар тўплами билан тақдирлангани 
соҳада амалга оширилган шундай иш-
ларимизнинг ёрқин намунасидир.

Ўзбекистон Республикаси Мудофаа 
вазирлиги, Ички ишлар вазирлиги, Фав-
қулодда вазиятлар вазирлиги, Давлат 
хавфсизлик хизмати ва Миллий гвардия-
нинг Қуролли Кучлар тизимида маъна-
вий-маърифий ишлар самарадорлигини 
оширишда муносиб ҳисса қўшган ҳарбий 
хизматчилар ҳамда фуқароларга ҳарбий 
хизматчилар ва ёшларнинг маънавий-
маърифий савиясини оширишга катта 
таъсир кўрсатган ишлари ва ютуқлари 
учун “Маънавий-маърифий ишлар 
аълочиси” кўкрак нишони тақдим эти-
лаётгани эса соҳа вакиллари орасидан 
кўплаб маънавият фидойиларини кашф 
этмоқда. 

Шунингдек, бугунги кунда ҳарбий 
қисмлар командирларининг маънавият 
ва маърифат ишлари бўйича масла-
ҳатчиси — Маданият маркази бошлиғи 
(Қуролли Кучлар хизматчиси) лавозим-
лари эгаларига қўшимча устама ҳақ тў-
ланаётгани ҳам соҳада маънавий-маъ-
рифий ишларни юксалтиришга бўлган 
эътиборнинг амалдаги кўринишидир.

Ҳарбий хизматчиларимиз ораси-
да қадимий ва бетакрор диёримиздан 
етишиб чиққан буюк аллома ва мута-
факкирларимизнинг бой маънавий ме-
росини, умумбашарий цивилизация, 
маданият, дунёвий ва диний илм-фан 
тараққиётига улкан ҳисса қўшган улуғ 
аждодларимизнинг ноёб асарларини 
асраб-авайлаш, келгуси авлодларга 
безавол етказиш, уларнинг ибратли 
ҳаёти ва ижтимоий фаолиятини ҳар то-
монлама чуқур ўрганиш ва тарғиб этиш, 
ёшларимизни ўзликни англаш, миллий 
ва умуминсоний қадриятларга ҳурмат 
руҳида тарбиялаш, улар ўртасида ки-
тобхонлик маданиятини кенг оммалаш-
тириш мақсадида ҳарбий қисм ва муас-
сасаларда “Мен 30 та китоб ўқийман” 
шиори остида кўплаб маънавий-маъри-
фий тадбирлар, “Китобхонлик” белла-
шувлари ўтказилиб, бу тадбирлар даво-
мида китоб ярмаркалари уюштирилиши 
анъанага айланган. 

Мана шундай саъй-ҳаракатлар на-
тижаси ўлароқ, “Халқ ва армия — бир 
тану бир жондир!”, “Ватанга хизмат 
олий фазилат”, “Мард аскар ёш-
ларга намуна!”, “Аскар — маҳалла 
меҳмони!”, “Аскар оналарини ша-
рафлаймиз!”, “Менинг акам Ватан 
ҳимоячиси!” каби маънавий-маъри-
фий тадбирларнинг кўлами янада 
кенгайиб, таъсирчанлик кучи ор-
тиб боряпти. Ҳарбий оркестр-
лар ва бадиий ҳаваскорлик 
жамоалари 
то м о н и д а н 
ў т к а з и л га н 
ноанъанавий 
“ ф л е ш м о б ” , 
“ҳарбий ватан-
парварлик фес-
тиваллари” одам-
ларимизда илиқ 

Айни пайтда юртимизда амалга ошири
лаётган туб ислоҳотлар замирида Конс
титуция ва қонунларимиз талабларини 
сўзсиз бажариш, “Инсон қадри учун” деган 
устувор тамойилни тўла рўёбга чиқариш, 
ҳар бир фуқаронинг тинч ва хавфсиз ҳаёт 
кечиришини таъминлашга давлатимиз 
сиёсатининг асосий мезони сифатида 
алоҳида эътибор қаратилмоқда. Бундай 
халқчил ислоҳотларга хайрихоҳлик ва 
қатъий ишонч ўзининг ҳосили ва сама
расини намоён этмоқда. Мана шундай 
эзгу ишларни рўёбга чиқариш мақсадида 
мамлакатимизда янги Ўзбекистон тарақ
қиёт стратегияси ишлаб чиқилди. Мазкур 
муҳим концептуал ҳужжатда ислоҳотла
римизнинг узвийлиги ва давомийлиги
ни таъминлаш мақсадида “Ҳаракатлар 
 стратегиясидан — Тараққиёт стратегияси 
сари” деган тамойил асосий ғоя ва бош 
мезон қилиб олинди. Ушбу стратегияда 
юртимизда яшаётган ҳар бир фуқаронинг 
ҳуқуқ ва эркинликлари, қонуний манфаат
лари энг олий қадрият этиб белгиланди.  
Янги Ўзбекистон тараққиёт стратегияси 
мамлакатимиз миллий ривожланишининг 
янги босқичини бошлаб бермоқда. Шу 
ўринда, республикамиз ўз миллий тарақ
қиётининг янги давридаги фаолиятини 
“инсон — жамият — давлат” деган улуғвор 
тамойил асосида ташкил этмоқда.

Шуни алоҳида қайд этиш лозимки, ке
йинги беш йилда мамлакатимизда ижти
моий соҳани ривожлантириш борасида 
аниқ мақсадга йўналтирилган тизимли ис
лоҳотлар амалга оширилди.  Жумладан, 
ўтган давр мобайнида ижтимоий ҳимоя ва 
доимий ёрдамга муҳтож шахслар, аҳоли
нинг ижтимоий ҳимояга муҳтож қатламига 
ёрдам кўрсатиш мақсадида “Темир даф
тар”, “Аёллар дафтари”, “Ёшлар дафтари”, 
“Маҳаллабай” ва “Хонадонбай” каби янги
ча ишлаш механизмлари жорий этилди. 

Ўзбекистоннинг инсон ҳуқуқлари ва ди
ний эркинлар соҳасида амалга оширилаёт
ган ислоҳотлари дунё миқёсида эътирофга 
сазовор бўлмоқда. Айниқса, мамлакати
мизда кейинги йилларда жиноят содир эт
ган шахсларни афв этиш бўйича 10 га яқин 
фармон қабул қилиниб, 4 мингдан зиёд 
киши жазони ўташ жойларидан озод қи
линди. Шу билан бирга, жиноий қилмишига 
чин дилдан пушаймон бўлиб, тузалиш йў
лига қатъий ўтган маҳкумларни афв этиш 
ва уларни эркин ҳаётга қайтариш бораси
да ҳам улкан ишлар қилинмоқда. Хусусан, 
улар Ёшлар иттифоқи, маҳаллалар ва хо
тинқизлар қўмиталарининг кафиллиги би
лан жазодан озод қилинмоқда.

Озодликдан маҳрум этилган шахсларга 
пенсия ва ижтимоий суғурта тўлаш тартиби 
биринчи марта амалиётга киритилиб, ман
зилколонияларда жазони ўтаётган пенсия 
ёшидаги маҳкумларга пенсия пуллари тў
лаб берилди. Бу эса ушбу тоифадаги фуқа
роларнинг Конституциямизда белгиланган 
пенсия олиш ҳуқуқини таъминлаш йўлида 
қилинган дастлабки қадам эканлигини ай
тиб ўтиш лозим.

Бу борадаги ишларнинг энг ёрқин ифо
даси сифатида 2019 йилда “Меҳр1” ва 
“Меҳр2” инсонпарварлик тадбирлари му
ваффақиятли амалга оширилганини ҳам 
айтиб ўтиш жоиз. Хусусан, мазкур тадбир
ларда Яқин Шарқдаги қуролли можаролар 
майдонидан, Афғонистондан 261 нафар 
юртдошимиз, асосан, аёллар ва болалар 
юртимизга қайтариб олиб келинган бўлса,  
2020 йилнинг декабрь ойида “Меҳр3” тад
бири давомида Суриядан 25 нафар аёл ва 

Орадан йиллар ўтди. Боғдагул қатор ҳунарларни ўрганди. Жисмо
ний нуқсони сабаб юришга қийналсада, тақдир зарбаларига мардо
навор  қарши тура олди. Бу орада яна иккита  китоби чоп қилинди. 

Унинг жасорати, бардошига мукофот ҳам келди. Бошланғич бада
ли давлат томонидан тўлаб берилган имтиёзли кредит асосидаги уй
лардан бирининг соҳибаси бўлди. Энди уйнинг оймаой тўланадиган 
кредит пулини топиш лозим эди. Бунинг ҳам чораси топилди. Боғда
гулнинг қўлида ҳунари бор. Шу сабаб бир йирик ташкилот буюртма 
берадиган, ишларини қилиб берса, кредит тўловини шу ташкилот  тў
лайдиган бўлди. 

Ҳозир Боғдагул файзли бир хонадоннинг келини, бекаси. Бир ўғил 
фарзанднинг онаси. У тақдиридан рози. Шеърлар машқ қилишни да
вом эттирмоқда. 

Ўйлаб кўринг, у ҳаётни севмаганида, изланмаганида, эртанги кунга 
ишонч билан олға интилмаганида шу кунларга етармиди?.. 

Ўзбекистон Ёзувчилар уюшмаси 2022 йил — 
“Инсон қадрини улуғлаш ва фаол маҳалла йили” муносабати 

билан “Аёлга эҳтиром” ижодий ишлар танловини эълон қилади. 
Танловга ҳаётимиз қувончи, оилаларимиз кўрки бўлган 

мўътабар она сиймоси юксак даражада тараннум этилган, бугун 
жамиятимизда амалга оширилаётган янгиланишлар ва 

бунёдкорлик ишларида фидойилик кўрсатиб, салмоқли 
натижаларга эришаётган хотин-қизларга бағишланган шеърий, 

насрий ҳамда бадиий-публицистик асарлар қабул қилинади. 
Ижодий ишлар 2022 йил 1 мартга қадар қабул қилинади.

Ҳакамлар ҳайъати томонидан ғолиб деб топилган ижодкорлар 
8 март — Халқаро хотин-қизлар куни байрами арафасида 
диплом ва қимматбаҳо совғалар билан тақдирланади.

Танловга тақдим этиладиган асарларнинг асл 
ёки электрон нусхаси муаллифнинг шахсий маълумотномаси, 
телефон рақами ва паспорт нусхаси билан бирга қуйидаги 

манзилга юборилиши лозим:

ижодий ишлар танлови

Тошкент шаҳри, Чилонзор тумани, 
Бунёдкор кўчаси, Адиблар хиёбони, Ўзбекистон 

Ёзувчилар уюшмаси. E-mail: badiiy_adabiyot@mail.ru.
Қўшимча маълумот олиш учун телефон: 

(71) 231-83-67. 

Танловга марҳамат, 
азиз ижодкорлар!

“Аёлга  эхтиром”
Ижтимоий реклама

Бугун юртимизда амалга оширилаётган 
жадал ислоҳотлар ўзининг кўлами, шиддати 
ҳамда кенг қамрови билан нафақат 
юртдошларимиз, балки хорижлик сиёсатчи 
ва мутахассисларнинг ҳам эътиборини 
тортмоқда. Ўтган тарихан қисқа даврда 
Президентимиз раҳбарлигида олиб 
борилаётган янгиланиш ва ислоҳотлар 
ҳақида сўз кетганда, жаҳон ҳамжамияти 
томонидан юртимизга нисбатан “Янги 
Ўзбекистон” деган ибора тилга олинаётгани, 
албатта, мамлакатимиздаги ўзгаришларга 
берилаётган муносиб баҳо. 

73 нафар бола олиб келинган эди. Ушбу 
йўналишдаги тадбирлар давомида 2021 
йилда амалга оширилган “Меҳр4” опера
циясида эса 24 нафар фуқаро Афғонис
тондан Ўзбекистонга қайтарилган бўлса, 
“Меҳр5” операцияси натижасида Сурия
даги уруш кетаётган “қайноқ нуқталарга” 

бориб қолиб, “АлҲол” лагерида 3 йилдан 
ортиқ вақт давомида ушлаб турилган 24 
нафар аёл ва 69 нафар бола ватанимизга 
қайтарилди. Ушбу инсонпарварлик тадбир
лари доирасида ўтказилган “Меҳр” опера
циялари давомида жами 531 нафар фу
қароларимиз ватанимизга қайтариб олиб 
келиниб, уларга зарур бўлган барча тиббий 
ва моддий ёрдам кўрсатилди.

Мамлакатимизда кейинги 5 йил давомида 
судтергов соҳасида амалга оширилаётган 
ислоҳотлар халқимизнинг ҳуқуқ манфаат
ларини таъминлаш йўлида ўзининг ижобий 
самарасини намоён этмоқда. Бу борада 
амалга оширилган ишларга назар ташлар 
эканмиз, айниқса, 2021 йилда мамлакати
мизда 4 мингдан ортиқ шахс суд залидан 
озод қилиниб, 8 мингга яқин фуқарога нисба
тан асоссиз қўйилган моддалар айбловдан 
чиқарилиб,  859 нафар шахс оқлангани, ал
батта, мамлакатимизда амалга оширилаёт
ган судтергов соҳасидаги ислоҳотларнинг 
ижобий натижаси эканлигини англатади. 
Мазкур соҳадаги чуқур ислоҳотлар натижа
сида Президент Шавкат Мирзиёевнинг 2021 
йил 19 мартдаги “Жазо муддатини ўтаётган, 
қилмишига чин кўнгилдан пушаймон бўлган 
ва тузалиш йўлига қатъий ўтган бир гуруҳ 
шахсларни афв этиш тўғрисида”ги фармони 
билан яна 140 нафар фуқаро афв этилди. 

Ана шундай саъйҳаракатларнинг ман
тиқий давоми сифатида халқимизга хос 
кечиримлилик, бағрикенглик ва олижа
ноблик тамойилларига риоя этган ҳолда, 
билиббилмай жиноят содир этган, қилми
шига чин дилдан пушаймон бўлиб, қатъий 
тузалиш йўлига ўтган шахсларга нисбатан 
давлатимиз раҳбари Ўзбекистон Респуб
ликаси Конституцияси қабул қилинган 
кун арафасида, яъни 2021 йил 7 декабрь 
куни яна бир фармонга имзо чекди. Маз
кур фармонга кўра, шу тоифага мансуб 
182 нафар шахс муддатидан олдин озод 
қилиниб, эркин ҳаётга қайтарилаётганлиги 
мамлакатимизнинг инсонпарварлик бора
сидаги сиёсатининг ижобий намунасидир. 

Шуни алоҳида таъкидлаш лозим
ки, жазони ижро этиш колонияларидаги 
маҳкумларга нисбатан ижтимоий адолат 

 тамойилига риоя этган ҳолда, давлатимиз
нинг юксак инсонпарварлик сиёсатидан ке
либ чиқиб, маҳкумлар томонидан молиявий 
муҳтожлик туфайли такроран жиноят содир 
этишнинг олдини олиш мақсадида фуқа
роларнинг жамиятда ўз ўрнини топишига 
кўмаклашадиган “дастлабки ёрдам пакети” 

тизими жорий этилди. Унга кўра,  ўзининг 
аниқ тадбиркорлик лойиҳасини тақдим эт
ган, мустақил фаолиятини бошламоқчи 
бўлган собиқ маҳкумларга Пробация хиз
матини ривожлантириш жамғармасидан 10 
миллион сўмгача бир марталик моддий ёр
дам берилиши Президентимиз томонидан 
амалга оширилаётган юксак инсонпарвар
лик сиёсатининг ёрқин намунасидир. 

Шу билан бирга, мазкур ижобий ишлар
нинг бевосита давоми сифатида мамла
катимизда яшаб келган, аммо фуқаролиги 
бўлмаган шахсларга Ўзбекистон Республи
каси фуқаролиги берилишини айтиб ўтиш 
жоиз. 1991 йилдан 2016 йил декабргача 
бўлган давр мобайнида мамлакатимизда 
482 киши Ўзбекистон Республикаси фуқа
ролигини олган бўлса, 2016 йил декабр
дан 2020 йилгача бўлган муддатда бундай 
шахслар 15 минг нафарни ташкил этди. 
Шу ўринда, 1995 йил 1 январга қадар Ўзбе
кистонда яшаб келган 50 минг нафар фу
қаролиги бўлмаган шахс Ўзбекистон Рес
публикасининг фуқароси деб тан олиниши 
БМТнинг фуқаролиги бўлмаган инсонлар 
сонини камайтиришга қаратилган чақири
ғига муносиб жавоб бўлди десак, асло му
болаға бўлмайди.

Кейинги йилларда юртимизда амалга 
оширилаётган кенг кўламли ислоҳотлар 
натижасида мамлакатимиз эришган ютуқ 
ва натижалар дунё эътирофига сазовор 
бўлаётгани барчамизни беҳад қувонтир
моқда. Бу ҳақда “Medium” халқаро ин
тернет нашрида “Ўзбекистоннинг Учинчи 
Ренессанс пойдеворига инсонпарварлик 
ва илмфан асос бўлади” мавзусида бе
рилган мақолада жаҳон ҳамжамияти сўнг
ги йилларда Ўзбекистонда амалга оши
рилган ислоҳотларда дунё сиёсатидаги 
янги тўлқинни кўраётгани кўплаб хорижий 
экспертлар томонидан алоҳида эътироф 
этилгани диққатга моликдир. Мақола муал
лифи, АҚШлик олим Эфорим Гурмфаннинг 
Шавкат Мирзиёев давлат раҳбарлари ора
сида биринчилардан бўлиб, ўз сиёсатида 
халқ келажакда эмас, бугундан бошлаб 
яхши яшаши керак деган ғояни илгари 
сурди, деб таъкидлайди ва Ўзбекистон
нинг ҳозирги сиёсати бошқа кўплаб хал
қаро экспертлар томонидан кенг эътироф 
этилаётганига эътибор қаратилди. Зеро, 
Ўзбекистондаги мисли кўрилмаган бундай 
ўзгаришлар халқпарвар сиёсатнинг янада 
кенг тус олишини, ўз навбатида, ҳар бир 
фуқаронинг ҳуқуқ ва эркинликлари, қону
ний манфаатларини таъминлашга хизмат 
қилишини англатади. Бу эса Янги Ўзбекис
тон амалга ошираётган инсонпарварлик 
сиёсати замирида ўз халқи ва фуқаролари
ни рози қилиш давлатнинг ўз олдига қўйган 
улуғ мақсади эканидан далолатдир. 

Мансур МУСАЕВ,
Республика Маънавият ва 
маърифат маркази ҳузуридаги 
Ижтимоий-маънавий тадқиқотлар 
институти бўлим бошлиғи, 
сиёсий фанлар бўйича фалсафа 
доктори (PhD)

МАНЗАРАЛАРИ
У ҳаётни севмаганида...

Инсон меҳр-эътибордан четда қолса, унинг умрида мазмун қолмайди. 
Агар у болаликдан ногирон бўлса-чи?.. Жондорлик Боғдагул Мансурова ҳаёти мисолида 

айтиш мумкинки, мамлакатимизда ўзининг жисмоний нуқсонига қарамай, жамиятда ўз 
ўрнини топган юртдошларимиз талайгина. Бундан анча йиллар муқаддам Боғдагулнинг 

илк шеърий тўплами нашрга тайёрланди. 

Яқинда дўстим Достон Жўраев қўнғироқ қилиб: 
— Ака, шаҳардаги ногиронлиги бўлган бола

лар интернат уйига бориб, имконияти чекланган 
болажонлар ҳолидан хабар олмоқчиман. Албатта, 
қуруқ қўл билан эмас, совғасаломлар, интернат 
ҳовлисига мевали ва манзарали дарахт кўчатлари 
олиб бориб ўтқазамиз. Насиб бўлса, шу ниҳоллар 
дарахт бўлиб, мева солади, савоби тегади, савоб 
иш яхшида. Болалар уйига мен билан бирга бор
сангиз, — деб қолди.

Албатта, бундай хайрли ишдан четда туриш яхши 
эмас, дарров йўлга тушдим. 

Дастлаб болажонлар ўртасида спорт мусобақаси 
ташкил қилинди, ғолиблар тақдирланди. Шундан сўнг 
мурувват уйи тарбияланувчилари ҳамда муассаса 
ходимлари учун концерт дастури намойиш қилинди. 
Куйқўшиқ, рақслар, қўғирчоқ театри актёрлари ва 
турли спорт жамоаларининг кўргазмали чиқишлари 
болажонларнинг бир лаҳза бўлсада, қувончига сабаб 

бўлди. Уларнинг маъюс кўзларида умид учқунлари, 
чеҳраларида оний табассум ёлқинланди. 

Тадбирнинг энг эсда қоларли лаҳзалари имко
нияти чекланган болажонларнинг шеър ва қўшиқлар 
тинглагани ҳамда меҳмонларнинг улар билан бирга 
рақсга тушгани  бўлди.

Совғалар улашилди. Ташаккурномалар берилди. 
Қайтаётган вақтимизда бир болакай Достонга “Яна 
келинглар”, деди. Достон менга қаради ва: “Албатта, 
келаман, йўқ, келамиз!”, деди. 

Биргалашиб “Яшил макон” акцияси доирасида 
муассаса ҳудудида мевали ва манзарали кўчат
лар ўтқаздик. Ортга қайтар эканмиз, ҳамма бир
бирига тикилди: кўзлар ёшланган, шунда кимдир 
пичирлади: “Бирни кўриб шукр қил, бирни кўриб 
фикр қил...”.

Обид  ҚЎЛДОШОВ,
журналист

Бирни кўриб фикр қил...

2021 йилда мамлакатимизда 4 мингдан ортиқ шахс суд 
залидан озод қилиниб, 8 мингга яқин фуқарога нисбатан 
асоссиз қўйилган моддалар айбловдан чиқарилиб,  859 
нафар шахс оқлангани, албатта, мамлакатимизда амалга 
оширилаётган суд-тергов соҳасидаги ислоҳотларнинг ижобий 
натижаси эканлигини англатади. Мазкур соҳадаги чуқур 
ислоҳотлар натижасида Президент Шавкат Мирзиёевнинг 
2021 йил 19 мартдаги “Жазо муддатини ўтаётган, қилмишига 
чин кўнгилдан пушаймон бўлган ва тузалиш йўлига қатъий 
ўтган бир гуруҳ шахсларни афв этиш тўғрисида”ги фармони 
билан яна 140 нафар фуқаро афв этилди. 

